
Հայաստանի Հանրապետության ԿԱՌԱՎԱՐՈՒԹՅԱՆ 2014 ԹՎԱԿԱՆԻ
ԱՊՐԻԼԻ 17-Ի n 534-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2014 թվականի ապրիլի 17-ի ««Զբաղվածության մասին» Հայաստանի Հանրապետության օրենքի կիրարկումն ապահո​վող մի շարք իրավական ակտեր հաստատելու մասին» N 534-Ն որոշման (այսուհետ` որոշում) մեջ կատարել հետևյալ փոփոխությունները և լրացումները.

1) որոշման 1-ին կետի 15-րդ ենթակետում «մասնակի» բառից հետո լրացնել «փոխհատուցման» բառը, իսկ «աշխատավարձի փոխհատուցման» բառերը փոխարինել «դրամական օգնության» բառերով.

2) որոշման 1-ին կետի 16-րդ ենթակետում «գործունեության» բառը փոխարինել  «գործունեությամբ, ինչպես նաև անասնապահությամբ զբաղվելու համար» բառերով.

3) որոշման 1-ին կետի 18-րդ ենթակետում «ծախսերի փոխհատուցման» բառերը փոխարինել  «համար դրամական օգնության տրամադրման» բառերով.

4) որոշման 1-ին կետը 22-րդ ենթակետից հետո լրացնել հետևյալ բովանդակությամբ նոր` 23-րդ ենթակետով.

«23) մինչև երեք տարեկան երեխայի խնամքի արձակուրդում գտնվող աշխատանք փնտրող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության տրամադրման կարգը՝ համաձայն N 23 հավելվածի»` համաձայն հավելվածի.

5) որոշման 3-րդ կետից հետո լրացնել հետևյալ բովանդակությամբ նոր` 3.1-ին և 3.2-րդ կետերով.

«3.1. Հայաստանի Հանրապետության գյուղատնտեսության նախարարին՝ մինչև յուրաքանչյուր տարվա հունվարի 25-ը Հայաստանի Հանրապետության աշխատանքի և սոցիալական հարցերի նախարարին ներկայացնել տվյալ տարվա ընթացքում Սեզոնային զբաղվածության խթանման միջոցով գյուղացիական տնտեսությանն աջակցության տրամադրման ծրագրի շրջանակներում առաջնահերթ մշակման ենթակա մշակաբույսերի ցանկը՝ ըստ Հայաստանի Հանրապետության լեռնային, բարձրլեռնային և սահմանամերձ բնակավայրերի:

3.2. Հայաստանի Հանրապետության պետական բյուջեի Սեզոնային զբաղվածության խթանման միջոցով գյուղացիական տնտեսությանն աջակցության ծախսային ծրագրով նախատեսված միջոցների մինչև 6 տոկոսն ուղղել Հայաստանի Հանրապետության աշխատանքի և սոցիալական հարցերի նախարարության կողմից իրականացվող ծրագրի ուղեկցման աշխատանքների ֆինանսավորմանը (որի 80 տոկոսը հատկացնել Գյուղատնտե​սության զարգացման հիմնադրամին գյուղատնտեսական աշխատանքների մեկնարկի և իրականացման համար անհրաժեշտ աջակցության իրականացման համար, իսկ 20 տոկոսը՝ Հայաստանի Հանրապետության աշխատանքի և սոցիալական հարցերի նախարարությանը՝ ներքին գործուղումների, տրանսպորտային նյութերի, գրասենյակային նյութերի համար):».

6) որոշման 5-րդ կետի 2-րդ ենթակետի «ա» պարբերությունում «գյուղական» բառից առաջ լրացնել «Հայաստանի Հանրապետության լեռնային կամ բարձրլեռնային կամ սահմանամերձ» բառերը, իսկ «բ» պարբերությունում «` հիմք ընդունելով սույն որոշման 1-ին կետով հաստատված կարգի 3-րդ կետով նախատեսված` ծրագրում ընդգրկման առաջնահերթությունները» բառերը փոխարինել «, Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված զինծառայողի ընտանիքի անդամ լինելու հանգամանքը, ինչպես նաև ընտանիքը գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրերում ընդգրկված չլինելու մասին տեղեկատվությունը,» բառերով.

7) որոշման N 2 հավել​վածի 4-րդ կետի 2-րդ ենթակետում «համայնք» բառը փոխարինել «բնակավայր» բառով համապատասխան հոլովաձևերով.
8) որոշման N 8 հավել​վածի`

ա. 5-րդ կետը «հաշվառված» բառից հետո լրացնել « և առնվազն երեք ամիս գործազուրկի կարգավիճակում գտնվող» բառերով,

բ. 10-րդ կետում՝ ««հաշմանդամ երեխա» կարգավիճակ» բառերը փոխարինել ««հաշմանդամություն ունեցող երեխա» կարգավիճակ» բառերով, «ժա» ենթակետից հանել «և տարածքային կենտրոնում գրավոր հայտարարել է, որ ընտանեկան վիճակից և (կամ) անձնական հանգամանքներով պայմանավորված` չունի մասնագիտական ուսուցման ծրագրերում ընդգրկվելու հնարավորություն» բառերը, իսկ «ժդ» ենթակետը «երեխային» բառից հետո լրացնել «կամ հաշմանդամություն ունեցող երեխային» բառերով,

գ. 15-րդ կետը «եղանակով» բառից առաջ լրացնել «կամ գործատուին հարմար այլ» բառերով,

դ. 18-րդ կետում «մեկ» բառը փոխարինել «երեք» բառով,

ե. 21.2-րդ և 35-րդ կետերը «կնքվում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով,

զ. 21.3-րդ կետում «կնքման» բառից հետո լրացնել «հաջորդ» բառը,

է. 21.7-րդ կետում «Պայմանագիր 1-ը կնքելուց» բառերը փոխարինել «Սույն կարգի 21.4-րդ կետում նշված աշխատանքային պայմանագրի կրկնօրինակը կամ էլեկտրոնային պատկերատպված (սքանավորված) տարբերակը ստանալուց» բառերով,

ը. 21.12-րդ կետում «տարածքային կենտրոններից աշխատանքային պայմանագրի կրկնօրինակն» բառերը փոխարինել «իր անվամբ բացված հաշվի համարին գումարն» բառերով, իսկ «գումարը» բառը` «այն» բառով.

9) որոշման N 11 հավել​վածի`

ա. վերնագիրը «ԱՎԱՐՏԻՆ» բառից հետո լրացնել «ՄԻՆՉԵՎ» բառով,

բ. 1-ին կետը «հաշվառված» բառից հետո լրացնել «, առնվազն երեք ամիս գործազուրկի կարգավիճակում գտնվող» բառերով, իսկ «ավարտին» բառից հետո` «մինչև» բառով.


10) որոշման N 12 հավել​վածի`

ա. 1-ին կետը «հաշվառված» բառից հետո լրացնել «և առնվազն երեք ամիս գործազուրկի կարգավիճակում գտնվող» բառերով,

բ. 6-րդ կետը «կնքվում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով,
գ. 7-րդ կետում «կնքման» բառից հետո լրացնել «հաջորդ» բառը. 

11) որոշման N 13 հավել​վածի`

ա. 6-րդ կետը «համալրվել» բառից հետո լրացնել «, ընդ որում` ծրագրի շրջանակներում առաջնահերթության կարգով համալրման են ենթակա ուսուցչի և բժշկի մասնագիտություն պահանջող թափուր աշխատատեղերը» բառերով, 

բ. 13-րդ կետը «կնքվում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով,
գ. 14-րդ կետում «կնքման» բառից հետո լրացնել «հաջորդ» բառը,

դ. 16-րդ կետի 4-րդ ենթակետում «կրկնապատիկի չափով, վեց ամիս» բառերը փոխարինել «100 տոկոսի չափով, մեկ տարի» բառերով. 

12) որոշման N 14 հավել​վածի՝

ա. 2-րդ կետը շարադրել հետևյալ խմբագրությամբ.

«2. Գործազուրկը ճանաչվում է անմրցունակ, եթե՝
1) անձն ունի հաշմանդամություն կամ «հաշմանդամություն ունեցող երեխա» կարգավիճակ. 

2) անձի ընտանիքն ստանում է ընտանեկան կամ սոցիալական նպաստ. 

3) անձը 16-30 տարիքային խմբում է և երեք ամսվանից ավելի գտնվում է գործազուրկի կարգավիճակում.

4) անձը 31-63 տարիքային խմբում է և մեկ տարվանից ավելի գտնվում է գործազուրկի կարգավիճակում.

5) անձը վերադարձել է ժամկետային պարտադիր զինվորական ծառայությունից ու վերադառնալուց հետո վեց ամսվա ընթացքում հաշվառվել է տարածքային կենտրոնում.

6) անձը վերադարձել է ազատազրկման վայրերից կամ բժշկական բնույթի հարկադրանքի միջոցներ կիրառող հիմնարկներից ու վերադառնալուց հետո վեց ամսվա ընթացքում հաշվառվել է տարածքային կենտրոնում.

7) անձը հաշվառված է արտահիվանդանոցային նարկոլոգիական ծառայություններ մատուցող բժշկական հաստատություններում և գտնվում է դադարի (ռեմիսիայի) շրջանում.

8) անձը թրաֆիքինգի զոհ է.

9) անձը փախստական է.

10) անձը բնակվում է կամ սահմանամերձ կամ լեռնային կամ բարձրլեռնային վայրերում.

11) անձը առնվազն 90 օր անընդմեջ գտնվել է արտերկրում և վերադառնալուց հետո վեց ամսվա ընթացքում չի կարողացել դառնալ զբաղված.

12) անձը չունի մասնագիտություն, նախկինում չի աշխատել կամ աշխատել է մինչև մեկ ամիս տևողությամբ. 

13) անձն ունի մասնագիտություն, նախկինում չի աշխատել իր մասնագիտությամբ (որակավորմամբ) կամ իր մասնագիտությամբ (որակավորմամբ) աշխատել է մինչև մեկ ամիս տևողությամբ կամ տարածքային կենտրոնում հաշվառվելուց հետո երեք ամսվա ընթացքում աշխատաշուկայում համապատասխան պահանջարկի բացակայության դեպքում կենտրոնին չի հաջողվել նրան տեղավորել հարմար աշխատանքի` անձի մասնագիտական կրթությանը և որակավորմանը համապատասխան.

14) անձը խնամում է իր` մինչև երեք տարեկան երեխային կամ հաշմանդամություն ունեցող երեխային.

15) անձն ունի դատվածություն և պատիժը կրում է բաց ուղղիչ հիմնարկում:»,
բ. 4-րդ կետում «5-րդ» բառը փոխարինել «2-րդ» բառով,

գ. 5-րդ կետն ուժը կորցրած ճանաչել.

13) որոշման N 15 հավել​վածի՝

ա. 1-ին կետում «աշխատաշուկայում անմրցունակ անձանց» բառերը փոխարինել «հաշմանդամություն ունեցող, ինչպես նաև «հաշմանդամություն ունեցող երեխա» կարգավիճակ ունեցող անմրցունակ անձանց (այսուհետ՝ անմրցունակ անձ)» բառերով,
բ. 2-րդ կետում «աշխատաշուկայում անմրցունակ անձանց (այսուհետ` անմրցունակ անձ)» բառերը փոխարինել «անմրցունակ անձանց» բառերով,
գ. 3.2-րդ կետի 1-ին ենթակետն ուժը կորցրած ճանաչել,

դ. 3.3-րդ կետից հետո լրացնել հետևյալ բովանդակությամբ նոր՝ 3.4-րդ կետով.

«3.4. Ծրագիրը կարող է իրականացվել «Հաշմանդամություն ունեցող անմրցունակ անձանց աշխատատեղի հարմարեցման համար միանվագ փոխհատուցում գործատուին» ենթածրագրի հետ համատեղ:»,

ե. 11-րդ կետը «կնքվում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով,
զ. 15-րդ կետում «կնքման» բառից հետո լրացնել «հաջորդ» բառը. 

14) որոշման N 16 հավել​վածի՝

ա. 3-րդ կետը «անմրցունակ» բառից հետո լրացնել «և առնվազն երեք ամիս գործազուրկի կարգավիճակում գտնվող» բառերով,

բ. 18-րդ և 49-րդ կետերը «կնքում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով,
գ. 35-րդ կետից հետո լրացնել հետևյալ բովանդակությամբ նոր՝ 35.1-ին կետով.

«35.1. Անմրցունակ անձը ենթածրագիր 1-ով նախատեսված տնտեսական գործունեությունը կարող է դադարեցնել մեկ անգամ՝ մինչև 3 ամիս տևողությամբ, որի մասին անմրցունակ անձը գրավոր հայտարարություն է ներկայացնում զբաղվածության տարածքային կենտրոն՝ նշելով դադարեցման պատճառը և ժամանակահատվածը: Այս դեպքում ծրագիրը երկարաձգվում է դադարեցման ժամանակահատվածին համապատասխան տևողությամբ:»,

դ. 37-րդ կետի 2-րդ ենթակետում «դեպքի» բառը փոխարինել «, ինչպես նաև սույն կարգի 35.1-ին կետում նշված դեպքերի» բառերով.

15) որոշման N 17 հավել​վածի 15-րդ կետի 2-րդ ենթակետը «կնքում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով,
16) որոշման N 18 հավել​վածի`

ա. վերնագրում «ԱՆՁԱՆՑ» բառից հետո լրացնել «ՀԱՐՄԱՐ ԱՇԽԱՏԱՆՔԻ ՏԵՂԱՎՈՐՄԱՆ ՆՊԱՏԱԿՈՎ» բառերը,

բ. 6-րդ կետը շարադրել հետևյալ խմբագրությամբ.

«6. Ուղեգրով գործատուին այցելելու համար անմրցունակ անձին ծրագրի ընթացքում տրվում է դրամական օգնություն մինչև 25000 դրամի չափով, ընդ որում` յուրաքանչյուր այցելության համար՝ 5000 դրամ:»,

գ. 7-րդ կետում «ընդգրկելու» բառից հետո լրացնել «` անմրցունակ անձին առաջին անգամ գործատուի մոտ ուղեգրելու» բառերով.

17) որոշման N 19 հավել​վածի`
ա. 3-րդ կետը շարադրել հետևյալ խմբագրությամբ.

«3. Ծրագիրն իրականացվում է Հայաստանի Հանրապետության լեռնային կամ բարձրլեռնային կամ սահմանամերձ գյուղական բնակավայրերում:»,

բ. 4-րդ կետի 1-ին ենթակետը շարադրել հետևյալ խմբագրությամբ.

«1) մինչև 3 հա գյուղատնտեսական նշանակության հողի սեփականատեր կամ վարձակալ կամ անհատույց օգտագործող հանդիսացող աշխատաշուկայում անմրցունակ անձը (այսուհետ` հողօգտագործող), որը որպես աշխատանք փնտրող հաշվառվել է Հայաստանի Հանրապետության աշխատանքի և սոցիալական հարցերի նախարարության (այսուհետ` նախարարություն) աշխատակազմի զբաղվածության պետական գործակալության (այսուհետ` գործակալություն) տարածքային կենտրոնում (այսուհետ` տարածքային կենտրոն) և որի ընտանիքի անդամներն ընդգրկված չեն գյուղատնտեսության ոլորտում վարկերի տոկոսադրույքների սուբսիդավորմամբ իրականացվող պետական աջակցության ծրագրերում.»,

գ. 5-րդ կետի 1-ին ենթակետում «և ստանում է ընտանեկան կամ սոցիալական նպաստ» բառերը փոխարինել «և անապահովության միավորը բարձր է 0-ից»,

դ. 5-րդ կետը լրացնել հետևյալ բովանդակությամբ նոր` 4-րդ ենթակետով. 

«4) ընտանիքը Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված զինծառայողի ընտանիք է:»,

ե. 7-րդ կետից հետո լրացնել հետևյալ բովանդակությամբ նոր՝ 7.1-ին կետով.

«7.1. Ծրագրի շրջանակներում առաջնահերթությունը տրվում է Հայաստանի Հանրապետության գյուղատնտեսության նախարարության կողմից ներկայացված մշակաբույսերի մշակման ծրագրերի իրականացմանը:»,

զ. 13.1-ին կետը շարադրել հետևյալ նոր խմբագրությամբ.

«13.1. Ծրագրի շրջանակներում ակնկալվող գյուղատնտեսական աշխատանքների մեկնարկի և իրականացման համար անհրաժեշտ աջակցությունը (խորհրդատվություն, գյուղացիական տնտեսությանն աջակցության գործարար ծրագրի (այսուհետ` գործարար ծրագիր) անբաժանելի մաս կազմող՝ կատարման ենթակա աշխատանքների պլան-ժամանակացույցի մշակում, գյուղատնտեսության ոլորտին առնչվող խորհրդատվության տրամադրում ծրագրի իրականացման ողջ ընթացքում, ինչպես նաև հողօգտագործողի` հարկային գործակալի պարտավորություններից բխող գործառույթների իրականացմանն աջակցություն) իրականացվում է Գյուղատնտե​սության զարգացման հիմնադրամի կողմից (այսուհետ՝ կազմակերպություն):»,

է. 13.2-րդ կետում «Նախարարությունը կազմակերպության հետ կնքում է ծրագրի կազմակերպման և իրականացման համար անհրաժեշտ համագործակցության մասին պայմանագիր: Պայմանագրի համաձայն» բառերը փոխարինել «Ծրագրի շրջանակներում» բառերով,

ը. 13.2-րդ կետի 4-րդ և 5-րդ ենթակետերը շարադրել հետևյալ նոր խմբագրությամբ.

«4) կազմում սույն կարգի 15-րդ կետի 2-րդ ենթակետով նախատեսված՝ կատարման ենթակա աշխատանքների պլան-ժամանակացույցը և տալիս մասնագիտական խորհրդատվություն ծրագրի իրականացման ողջ ընթացքում.

5) գնահատում է պլան-ժամանակացույցով նախատեսված յուրաքանչյուր ամսվա ընթացքում կատարված աշխատանքները և (կամ) մատուցված ծառայությունները և ներկայացնում եզրակացություն.»,

թ. 16-րդ կետը «կնքում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով և հանել վերջին նախադասությունը,
ժ. 18-րդ կետում «Կազմակերպությունն» բառը փոխարինել «Ծրագրի պատասխանատուն» բառերով, իսկ «, և արդյունքները ներկայացնում է տարածքային կենտրոն» բառերը հանել.

18) որոշման N 21 հավելվածի 29-րդ կետը «կնքում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով.
19) որոշման N 22 հավելվածի`

ա. 1-ին և 2-րդ կետերը «անմրցունակ և» բառերից հետո լրացնել «առաջին անգամ աշխատաշուկա մուտք գործող» բառերով,

բ. 3-րդ կետի 2-րդ ենթակետը, 10-րդ կետի 4-րդ ենթակետը և օրինակելի ձև N 1-ի 9-րդ կետի 3-րդ ենթակետն ուժը կորցրած ճանաչել,

գ. 8-րդ կետը «կնքվում է» բառից առաջ լրացնել «թղթային տարբերակով կամ էլեկտրոնային հաղորդակցության միջոցով» բառերով,
դ. օրինակելի ձև N 1-ի`

1-ին կետը «անմրցունակ և» բառերից հետո լրացնել «առաջին անգամ աշխատաշուկա մուտք գործող» բառերով, 

21-րդ կետում «ստորագրված» բառը փոխարինել «կնքված» բառով, իսկ 22-րդ կետում «ստորագրման» բառը` «կնքման» բառով: 

2. Հայաստանի Հանրապետության գյուղատնտեսության նախարարին՝ սույն որոշումն ուժի մեջ մտնելուց հետո տասնօրյա ժամկետում Հայաստանի Հանրապետության աշխատանքի և սոցիալական հարցերի նախարարին ներկայացնել 2018 թվականի ընթացքում Սեզոնային զբաղվածության խթանման միջոցով գյուղացիական տնտեսությանն աջակցության տրամադրման ծրագրի շրջանակներում առաջնահերթ մշակման ենթակա մշակաբույսերի ցանկը՝ ըստ Հայաստանի Հանրապետության լեռնային, բարձրլեռնային և սահմանամերձ բնակավայրերի:

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հավելված 
ՀՀ կառավարության 2018 թվականի
«___________»  «____» - ի N      - Ն որոշման

    ապրիլի 17-ի N 534-Ն որոշման
Կ Ա Ր Գ
ՄԻՆՉԵՎ ԵՐԵՔ ՏԱՐԵԿԱՆ ԵՐԵԽԱՅԻ ԽՆԱՄՔԻ ԱՐՁԱԿՈՒՐԴՈՒՄ ԳՏՆՎՈՂ ԱՇԽԱՏԱՆՔ ՓՆՏՐՈՂ ԱՆՁԱՆՑ՝ ՄԻՆՉԵՎ ԵՐԵԽԱՅԻ ԵՐԿՈՒ ՏԱՐԻՆ ԼՐԱՆԱԼԸ ԱՇԽԱՏԱՆՔԻ ՎԵՐԱԴԱՌՆԱԼՈՒ ԴԵՊՔՈՒՄ ԵՐԵԽԱՅԻ ԽՆԱՄՔՆ ԱՇԽԱՏԱՆՔԻՆ ԶՈՒԳԱՀԵՌ ԿԱԶՄԱԿԵՐՊԵԼՈՒ ՀԱՄԱՐ ԱՋԱԿՑՈՒԹՅԱՆ ՏՐԱՄԱԴՐՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են Հայաստանի Հանրապետության աշխատանքի և սոցիալական հարցերի նախարարության (այսուհետ` նախարարություն) աշխատակազմի զբաղվածության պետական գործակալության (այսուհետ` գործակալություն) տարածքային կենտրոններում (այսուհետ` տարածքային կենտրոն) հաշվառված և մինչև երեք տարեկան երեխայի խնամքի արձակուրդում գտնվող աշխատանք փնտրող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցություն (այսուհետ՝ աջակցություն) տրամադրելու հետ կապված հարաբերությունները: 

2. Աջակցության տրամադրման նպատակն է մինչև երեք տարեկան երեխայի խնամքի արձակուրդում գտնվող անձանց աշխատանքի վերադառնալու հնարավորությունների մեծացումը՝ երեխայի խնամքն աշխատանքին զուգահեռ կազմակերպելուն ուղղված աջակցության տրամադրման միջոցով:

3. Ծրագրի շահառուներն են տարածքային կենտրոններում հաշվառված, մինչև երեք տարեկան երեխայի խնամքի արձակուրդում գտնվող աշխատանք փնտրող անձինք, որոնք մինչև երեխայի երկու տարին լրանալը վերադառնում են աշխատանքի: 

4. Եթե շահառուների թիվը գերազանցում է տարածքային կենտրոնի համար տվյալ տարվա զբաղվածության ամենամյա պետական ծրագրով նախատեսված անձանց թիվը, ապա ծրագրում ընդգրկվելու նախապատվությունը տրվում է հետևյալ անձանց՝

1) Հայաստանի Հանրապետության աշխատանքային օրենսգրքի 195-րդ հոդվածով սահմանված կարգով հաշվարկված միջին ամսական աշխատավարձը չի գերազանցում Հայաստանի Հանրապետության ազգային վիճակագրական ծառայության կողմից հրապարակված՝ Հայաստանի Հանրապետությունում ձևավորված նախորդ տարվա միջին ամսական աշխատավարձի չափը կամ
2) ընտանեկան նպաստ ստացող ընտանիքի անդամ են կամ
3) ունեն մինչև երկու տարեկան երկու և ավելի երեխա կամ
4) ունեն երեք և ավելի երեխա կամ
5) ունեն հաշմանդամություն ունեցող երեխա:

5. Սույն կարգի 4-րդ կետով նախատեսված պայմանների հավասարության կամ բացակայության դեպքում ծրագրում ընդգրկվելու նախապատվությունը տրվում է առավել երկար ժամկետով հաշվառված անձանց:

II. ԾՐԱԳՐԻ ԿԱԶՄԱԿԵՐՊՈՒՄԸ ԵՎ ՖԻՆԱՆՍԱԿԱՆ ՄԻՋՈՑՆԵՐԻ ՏՐԱՄԱԴՐՈՒՄԸ
6. Աջակցությունը տրամադրվում է Հայաստանի Հանրապետության պետական բյուջեի միջոցների հաշվին:

7.  Տարածքային կենտրոնի տնօրենը, հիմք ընդունելով սույն կարգի 4-րդ և 5-րդ կետերով սահմանված առաջնահերթությունները, ծրագրում ընդգրկվելու ցանկություն հայտնած անձի հետ թղթային տարբերակով կամ էլեկտրոնային հաղորդակցության միջոցով կնքում է աջակցության տրամադրման պայմանագիր (այսուհետ` պայմանագիր)` օրինակելի ձևին համապատասխան: Ընդ որում, ծրագրի սկիզբ է համարվում պայմանագրի կնքման օրը:

8. Պայմանագիրը կնքելուց հետո հինգ աշխատանքային օրվա ընթացքում շահառուն տարածքային կենտրոն է ներկայացնում՝

1) իր՝ մինչև երեք տարեկան երեխայի խնամքի արձակուրդից երեխայի մինչև երկու տարին լրանալը աշխատանքի վերադառնալու և իր միջին ամսական աշխատավարձի չափի վերաբերյալ գործատուի կողմից տրված տեղեկանք, 

2) երեխայի խնամքն իրականացնող` շահառուի բնակության վայրում չհաշվառված անձի (այսուհետ` դայակ) կամ վճարովի հիմունքներով գործող նախադպրոցական հաստատության հետ երեխայի խնամքը կազմակերպելու նպատակով կնքած ծառայությունների մատուցման կամ աշխատանքային պայմանագրի (այսուհետ՝ ծառայությունների մատուցման կամ աշխատանքային պայմանագիր) կրկնօրինակը, 
3) հայտարարություն իր բանկային հաշվի տվյալների մասին:

9. Դայակի կամ նախադպրոցական հաստատության փոփոխության դեպքում շահառուն ծառայությունների մատուցման կամ աշխատանքային նոր պայմանագիր կնքելուց հետո հինգ աշխատանքային օրվա ընթացքում դրա կրկնօրինակը ներկայացնում է տարածքային կենտրոն:

10. Ծրագրի ընթացքում՝ սույն կարգի 6-րդ կետում նշված միջոցներից յուրաքանչյուր տարի ոչ ավելի, քան 11 ամիս ամսական կտրվածքով շահառուին մինչև երկու տարեկան յուրաքանչյուր երեխայի խնամքի համար վճարվում է գումար՝ ծառայությունների մատուցման կամ աշխատանքային պայմանագրով սահմանված ամսական վարձատրության 50%-ի չափով, բայց ոչ ավելի, քան «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձի չափը:
11. Շահառուն ծառայությունների մատուցման կամ աշխատանքային պայմանագրով նախատեսված գումարը դայակին կամ վճարովի հիմունքներով գործող նախադպրոցական հաստատությանը փոխանցելուց հետո 3 աշխատանքային օրվա ընթացքում էլեկտրոնային փոստի միջոցով տարածքային կենտրոն է ներկայացնում փոխանցման անդորրագրի էլեկտրոնային պատկերատպված (սքանավորված) տարբերակը:

12. Շահառուն տարածքային կենտրոն է ներկայացնում նաև դայակի կողմից Հայաստանի Հանրապետության օրենսդրությամբ սահմանված կարգով և ժամկետում եկամտային հարկի վճարումը հավաստող փաստաթղթի սքանավորված տարբերակը` նշված ժամկետում վճարումը կատարելուց հետո երեք աշխատանքային օրվա ընթացքում:
13. Գործակալությունը մինչև տվյալ տարվա հունվարի 31-ը նախարարության աշխատակազմ է ներկայացնում ծրագրի ծախսերի նախահաշիվը: 

14. Նախարարության աշխատակազմը գործակալությունից ըստ տարածքային կենտրոնների ծախսերի նախահաշիվներն ստանալուց հետո երեք աշխատանքային օրվա ընթացքում դրանք սահմանված կարգով հաստատում է և տրամադրում գործակալությանը:

15. Գործակալությունը նախարարության աշխատակազմից ծախսերի հաստատված նախահաշիվներն ստանալուց հետո երեք աշխատանքային օրվա ընթացքում ապահովում է դրանց մուտքագրումը «Client Treasury» էլեկտրոնային ծրագրային համակարգ:

16. Տարածքային կենտրոնները մինչև յուրաքանչյուր ամսվան հաջորդող ամսվա երրորդ աշխատանքային օրը գործակալություն են ներկայացնում ծրագրի համար անհրաժեշտ միջոցների ֆինանսավորման մասին հայտ-պահանջագրերը` նախարարի հաստատած ձևին համապատասխան:

17. Գործակալությունը ֆինանսավորման մասին հայտ-պահանջագրերը տարածքային կենտրոնների կողմից ստանալուց հետո կազմում և նախարարության աշխատակազմ է ներկայացնում նախարարի հաստատած ձևին համապատասխան և ըստ տարածքային կենտրոնների ամփոփված` ծրագրի համար անհրաժեշտ միջոցների ֆինանսավորման հայտ-պահանջագիրը` ոչ ուշ, քան մինչև յուրաքանչյուր ամսվան հաջորդող ամսվա հինգերորդ աշխատանքային օրը:

18. Նախարարության աշխատակազմը երեք աշխատանքային օրվա ընթացքում գործակալության կողմից ներկայացված հայտ-պահանջագիրը ներկայացնում է Հայաստանի Հանրապետության ֆինանսների նախարարություն՝ գործակալության անվամբ Հայաստանի Հանրապետության ֆինանսների նախարարության գանձապետարանում բացված հաշվի համարին ֆինանսական միջոցների փոխանցման նպատակով:

19. Սահմանված կարգով գումարն ստացվելուց հետո գործակալությունը երկու աշխատանքային օրվա ընթացքում փոխանցում է շահառուի բանկային հաշվին:

20. Ծրագիրն սկսելուց հետո մինչև յուրաքանչյուր հաշվետու տարվան հաջորդող տարվա հունվարի 31-ը տարածքային կենտրոնը հարկային մարմին է ներկայացնում դայակի վերաբերյալ տվյալները՝ նշելով անունը, ազգանունը, անձնագրային տվյալները, հանրային ծառայությունների համարանիշը, բնակության վայրը:
21. Պայմանագիրը լուծվում է մինչև երեխայի երկու տարին լրանալը ծառայությունների մատուցման կամ աշխատանքային պայմանագրի լուծման (բացառությամբ այն դեպքի, երբ լուծելուց հետո երեք աշխատանքային օրվա ընթացքում շահառուն կնքում է ծառայությունների մատուցման կամ աշխատանքային նոր պայմանագիր), ինչպես նաև շահառուի աշխատանքից ազատման դեպքերում:

 
III. ԾՐԱԳՐԻ ՄԱՍԻՆ ՏԵՂԵԿԱՏՎՈՒԹՅԱՆ ԱՊԱՀՈՎՈՒՄԸ ԵՎ ՄՈՆԻԹՈՐԻՆԳԸ
 
22. Տվյալ տարվա ընթացքում իրականացվելիք ծրագրի մասին տեղեկատվությունն արտացոլվում է գործակալության պաշտոնական կայքէջում և նախարարության կողմից վարվող տեղեկատվական շտեմարանում:

23. Տարածքային կենտրոնը տեղեկատվությունը տեղադրում է իր գտնվելու վայրում՝ տեսանելի տեղում, իսկ համալիր սոցիալական ծառայությունների տարածքային կենտրոնում տեղակայված լինելու դեպքում՝ համալիր սոցիալական ծառայությունների տարածքային կենտրոնի միասնական ընդունարանում:

24. Ծրագրում ընդգրկվելու ցանկություն հայտնած անձանց տարածքային կենտրոնի կողմից տրամադրվում է ծրագրի պայմանների վերաբերյալ խորհրդատվություն:

25. Ծրագրի մոնիթորինգն ու գնահատումն իրականացվում են Հայաստանի Հանրապետության կառավարության սահմանած կարգով: Ծրագրի ընթացիկ գնահատման համար հիմք հանդիսացող արդյունավետության չափանիշը հաշվարկվում է հետևյալ ձևով. 

  Ը – Ա

      Ը    
Աչ-ն` արդյունավետության չափանիշն է,

Ը-ն` տվյալ պահին նախորդող 34 ամսվա ընթացքում ծրագրում ընդգրկված անձանց թիվն է,

Ա-ն` տվյալ պահին նախորդող 34 ամսվա ընթացքում ծրագրում ընդգրկված անձանցից` աջակցությունը տրամադրելուց հետո մեկ տարվա ընթացքում աշխատանքից ազատվածների թիվն է տվյալ պահի դրությամբ:

Ծրագրի վերջնական գնահատման համար հիմք հանդիսացող կայուն զբաղվածության չափանիշը հաշվարկվում է հետևյալ ձևով.

Ը – (Ա - Ատ)
       Ը    
Զկչ -ն` կայուն զբաղվածության չափանիշն է,

Ը-ն` տվյալ տարվա ընթացքում ծրագրում ընդգրկված անձանց թիվն է,

Ա-ն` տվյալ տարվա ընթացքում ծրագրում ընդգրկված անձանցից` աջակցությունը տրամադրելուց հետո մեկ տարվա ընթացքում աշխատանքից ազատվածների թիվն է,

Ատ-ն` աջակցությունը տրամադրելուց հետո մեկ տարվա ընթացքում աշխատանքից ազատված անձանցից` աշխատանքից ազատվելուց հետո մեկամսյա ժամկետում աշխատանքի տեղավորված անձանց թիվն է:

Հանրապետական և ըստ տարածքային կենտրոնների՝ ծրագրի կայուն զբաղվածության չափանիշի թիրախավորման ցուցանիշները ներառվում են զբաղվածության կարգավորման ամենամյա պետական ծրագրում: Կայուն զբաղվածության չափանիշի թիրախավորման ցուցանիշի հաշվարկային ժամանակահատվածը ներառում է տվյալ տարվա զբաղվածության կարգավորման պետական ծրագրի իրականացման ժամանակահատվածը և դրան հաջորդող 34 ամիսը:

Օրինակելի ձև 
Պ Ա Յ Մ Ա Ն Ա Գ Ի Ր
ՄԻՆՉԵՎ ԵՐԵՔ ՏԱՐԵԿԱՆ ԵՐԵԽԱՅԻ ԽՆԱՄՔԻ ԱՐՁԱԿՈՒՐԴՈՒՄ ԳՏՆՎՈՂ ԱՆՁԱՆՑ՝ ՄԻՆՉԵՎ ԵՐԵԽԱՅԻ ԵՐԿՈՒ ՏԱՐԻՆ ԼՐԱՆԱԼԸ ԱՇԽԱՏԱՆՔԻ ՎԵՐԱԴԱՌՆԱԼՈՒ ԴԵՊՔՈՒՄ ԵՐԵԽԱՅԻ ԽՆԱՄՔՆ ԱՇԽԱՏԱՆՔԻՆ ԶՈՒԳԱՀԵՌ ԿԱԶՄԱԿԵՐՊԵԼՈՒ ՀԱՄԱՐ ԱՋԱԿՑՈՒԹՅԱՆ ՏՐԱՄԱԴՐՄԱՆ

 
	--------------------------------
	--------   ------------------- 20---- թ.

	(կնքման վայրը)
	 


Հայաստանի Հանրապետության աշխատանքի և սոցիալական հարցերի նախարարության աշխատակազմի զբաղվածության պետական գործակալության
--------------------------------------------------------------------------- տարածքային կենտրոնը, այսուհետ`                (տարածքային կենտրոնի անվանումը)

տարածքային կենտրոն, ի դեմս տնօրեն ------------------------------------------------- ի, որը 

                                                         (ազգանունը, անունը, հայրանունը)

գործում է   -------------------------------------------------------- հիման վրա, մի կողմից,

                            (կանոնադրության կամ լիազորագրի)
(ծրագրում ընդգրկվելու ցանկություն հայտնած անձի ազգանունը, անունը, անձը հաստատող փաստաթղթի անվանումը, տալու օրը, ամիսը, տարեթիվը (կամ հանրային ծառայությունների համարանիշը), հաշվառման վայրը, իսկ ներ​կա​յացուցչի միջոցով հանդես գալու դեպքում՝ նաև ներկայացուցչի անունը, ազգանունը, լիազորագիրը տալու օրը, ամիսը, տարեթիվը)

 
այսուհետ՝ շահառու, մյուս կողմից (բոլորը միասին համատեղ հիշատակման դեպքում, այսուհետ` կողմեր), արտահայտելով միմյանց հետ համագործակցելու իրենց պատրաստակամությունը և ձգտումները, հաշվի առնելով Հայաստանի Հանրապետության կառավարության 2014 թվականի ապրիլի 17-ի N 534-Ն որոշմամբ հաստատված N 23 հավելվածով սահմանված պահանջները և կողմերի միջև կայացած բանակցությունների արդյունքները, կնքեցին սույն պայմանագիրը (այսուհետ` պայմանագիր) ներքոհիշյալի վերաբերյալ:

 
I. ՊԱՅՄԱՆԱԳՐԻ ԱՌԱՐԿԱՆ

1. Պայմանագրի առարկան մինչև երեք տարեկան երեխայի խնամքի արձակուրդում գտնվող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար տարածքային կենտրոնի կողմից աջակցության տրամադրումն է:

2. Պայմանագրի համաձայն՝

1) շահառուն պարտավորվում է պայմանագրով սահմանված ժամկետից ոչ պակաս ժամկետով իր բնակության վայրում չհաշվառված անձի (այսուհետ` դայակ) կամ վճարովի հիմունքներով գործող նախադպրոցական հաստատության տնօրենի հետ երեխայի խնամքը կազմակերպելու նպատակով կնքել ծառայությունների մատուցման կամ աշխատանքային պայմանագիր (այսուհետ՝ ծառայությունների մատուցման կամ աշխատանքային պայմանագիր).

2) տարածքային կենտրոնն ապահովում է շահառուին դրամական միջոցների տրամադրումը՝ պայմանագրով սահմանված պայմաններին համապատաս​խան, պայմանագրով սահմանված չափով և ժամկետում:

II. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ
 
3. Տարածքային կենտրոնը պարտավորվում է՝
1) ըստ անհրաժեշտության, շահառուին տրամադրել համա​պա​տաս​խան խորհրդատվություն՝ զբաղվածության կարգավորման ամենամյա պետական ծրագրի շրջանակներում իրականացվող և պայմանագրով սահմանված մինչև երեք տարեկան երեխայի խնամքի արձակուրդում գտնվող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության տրամադրմանն առնչվող հարցերի, դրանց շրջանակներում շահառուի իրավունքների ու պարտականությունների վերաբերյալ.
2) ապահովել շահառուին դրամական միջոցների տրամադրումը՝ պայմանագրի 7-րդ կետով սահմանված չափով, կարգով, ժամկետում և պայմաններին համապատասխան.

3) չհրապարակել և (կամ) երրորդ անձանց որևէ կերպ հասանելի չդարձնել պայմանագրի կատարման ընթացքում իրեն հայտնի դարձած այն տեղեկությունները և տվյալ​ները, որոնք շահառուի համար կրում են գաղտնի բնույթ և որոնց մասին տարածքային կենտրոնը տեղեկացվել է նախապես՝ բացառությամբ Հայաստանի Հանրապետության օրենքներով սահմանված դեպքերի:

4. Տարածքային կենտրոնն իրավունք ունի՝
1) պայմանագիրը կնքելուց հետո հինգ աշխատանքային օրվա ընթացքում շահառուից ստանալու`

ա. շահառուի՝ մինչև երեք տարեկան երեխայի խնամքի արձակուրդից երեխայի մինչև երկու տարին լրանալը աշխատանքի վերադառնալու վերաբերյալ գործատուի կողմից տրված տեղեկանքը, 

բ. շահառուին վճարվող ամսական աշխատավարձի չափի վերաբերյալ գործատուի կողմից տրված տեղեկանքը,

գ. երեխայի խնամքն իրականացնող` շահառուի բնակության վայրում չհաշվառված անձի (այսուհետ` դայակ) կամ վճարովի հիմունքներով գործող նախադպրոցական հաստատության տնօրենի հետ երեխայի խնամքը կազմակերպելու նպատակով կնքած ծառայությունների մատուցման կամ աշխատանքային պայմանագրի կրկնօրինակը, 

դ. հայտարարություն շահառուի բանկային հաշվի տվյալների մասին.

2) ծառայությունների մատուցման կամ աշխատանքային պայմանագրով նախատեսված գումարը դայակին կամ վճարովի հիմունքներով գործող նախադպրոցական հաստատությանը փոխանցելուց հետո երեք աշխատանքային օրվա ընթացքում շահառուից ստանալու փոխանցման անդորրագրի էլեկտրոնային պատկերատպված (սքանավորված) տարբերակը.
3) շահառուից ստանալու դայակի կողմից Հայաստանի Հանրապետության օրենսդրությամբ սահմանված ժամկետում եկամտային հարկի վճարումը հավաստող փաստաթղթի սքանավորված տարբերակը` նշված վճարումը կատարելուց հետո երեք աշխատանքային օրվա ընթացքում.
4) իրականացնելու պայմանագրով և Հայաստանի Հանրապետության օրենսդրությամբ վերապահված այլ իրավունքներ:

5. Շահառուն պարտավորվում է՝

1) պայմանագիրը կնքելուց հետո հինգ աշխատանքային օրվա ընթացքում տարածքային կենտրոն ներկայացնել՝

ա. իր՝ մինչև երեք տարեկան երեխայի խնամքի արձակուրդից երեխայի մինչև երկու տարին լրանալը աշխատանքի վերադառնալու վերաբերյալ գործատուի կողմից տրված տեղեկանքը, 

բ. իրեն վճարվող ամսական աշխատավարձի չափի վերաբերյալ գործատուի կողմից տրված տեղեկանքը,

գ. դայակի կամ վճարովի հիմունքներով գործող նախադպրոցական հաստատության տնօրենի հետ երեխայի խնամքը կազմակերպելու նպատակով կնքած ծառայությունների մատուցման կամ աշխատանքային պայմանագրի կրկնօրինակը, 

դ. հայտարարություն իր բանկային հաշվի տվյալների մասին.

2) ծառայությունների մատուցման կամ աշխատանքային պայմանագրով նախատեսված գումարը դայակին կամ վճարովի հիմունքներով գործող նախադպրոցական հաստատությանը փոխանցելուց հետո երեք աշխատանքային օրվա ընթացքում տարածքային կենտրոն ներկայացնել փոխանցման անդորրագրի էլեկտրոնային պատկերատպված (սքանավորված) տարբերակը.
3) տարածքային կենտրոն ներկայացնել դայակի կողմից Հայաստանի Հանրապետության օրենսդրությամբ սահմանված ժամկետում եկամտային հարկի վճարումը հավաստող փաստաթղթի սքանավորված տարբերակը` նշված վճարումը կատարելուց հետո երեք աշխատանքային օրվա ընթացքում.
4) ծառայությունների մատուցման կամ աշխատանքային պայմանագրի լուծման (բացառությամբ այն դեպքի, երբ լուծելուց հետո երեք աշխատանքային օրվա ընթացքում կնքում է ծառայությունների մատուցման կամ աշխատանքային նոր պայմանագիր), ինչպես նաև շահառուի աշխատանքից ազատման դեպքերում պայմանագիրը լուծելուց կամ աշխատանքից ազատվելուց հետո երկու աշխատանքային օրվա ընթացքում այդ մասին տեղեկացնել տարածքային կենտրոնին:

6. Շահառուն իրավունք ունի՝
1) տարածքային կենտրոնից պահանջելու տրամադրել համա​պա​տաս​խան խորհրդատվություն՝ զբաղվածության կարգավորման ամենամյա պետական ծրագրի շրջանակներում իրականացվող և պայմանագրով սահմանված մինչև երեք տարեկան երեխայի խնամքի արձակուրդում գտնվող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության տրամադրմանն առնչվող հարցերի, դրանց շրջանակներում շահառուի իրավունքների ու պարտականությունների վերաբերյալ.
2) ստանալու դրամական միջոցներ՝ պայմանագրի 7-րդ կետով սահմանված չափով, կարգով, ժամկետում և պայմաններին համապատասխան.

3) տարածքային կենտրոնից պահանջելու չհրապարակել և (կամ) երրորդ անձանց որևէ կերպ հասանելի չդարձնել պայմանագրի կատարման ընթացքում տարածքային կենտրոնին հայտնի դարձած այն տեղեկությունները և տվյալները, որոնք շահառուի համար կրում են գաղտնի բնույթ և որոնց մասին տարածքային կենտրոնը տեղեկացվել է նախապես՝ բացառությամբ Հայաստանի Հանրապետության օրենքներով սահմանված դեպքերի.

4) իրականացնելու պայմանագրով և Հայաստանի Հանրապետության օրենսդրությամբ վերապահված այլ իրավունքներ:

 III. ՊԱՅՄԱՆԱԳՐԻ ԳԻՆԸ ԵՎ ՎՃԱՐՄԱՆ ԿԱՐԳԸ
7. Պայմանագրի համաձայն` Հայաստանի Հանրապետության պետական բյուջեի միջոցներից յուրաքանչյուր տարի ոչ ավելի, քան 11 ամիս ամսական կտրվածքով շահառուին մինչև երկու տարեկան երեխայի խնամքի համար վճարվում է գումար՝ ծառայությունների մատուցման կամ աշխատանքային պայմանագրով սահմանված ամսական վարձատրության 50%-ի չափով, բայց ոչ ավելի, քան «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձի չափը:
8. Պայմանագրի 7-րդ կետում նշված դրամական միջոցները շահառուին են վճարվում Հայաստանի Հանրապետության կառավարության 2014 թվականի ապրիլի 17-ի  N 534-Ն որոշման N 23 հավելվածով սահ​մանված չափով, կարգով և ժամկետներում:

IV. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ)

 
9. Պայմանագրով պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է պայմանագիրը կնքելուց հետո, և որը կողմերը չէին կարող կանխատեսել կամ կանխարգելել: Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցու​թյան միջոցների աշխատանքի դադարեցումը, պետական մարմինների ակտերը և այլ արտակարգ և անկանխատեսելի հանգամանքներ, որոնք անհնարին են դարձնում պայմանագրով պարտավորությունների կատարումը: Եթե արտակարգ ուժի ազդեցու​թյունը շարունակվում է 2 ամսվանից ավելի, ապա կողմերից յուրաքանչյուրն իրավունք ունի լուծելու պայմանագիրը՝ դրա մասին նախապես տեղյակ պահելով մյուս կողմին:

 V. ԱՅԼ ՊԱՅՄԱՆՆԵՐ
 
10. Պայմանագրի շրջանակներում կողմերի միջև փաստաթղթերի, ծանուցումների առաքումը, տեղեկությունների փոխանակությունն իրականացվում են գրավոր կերպով` ծանուցման հասցեներով փոստային առաքմամբ կամ առձեռն հանձնելու և (կամ) էլեկտրոնային փոստի միջոցով կամ կողմերի համաձայնությամբ նախատեսված այլ եղանակ​ներով, եթե այլ բան նախատեսված չէ պայմանագրով:

 
VI. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ ԵՎ ՎԵՃԵՐԻ 

ԼՈՒԾՄԱՆ ԿԱՐԳԸ
 
11. Կողմերը Հայաստանի Հանրապետության օրենքով սահմանված կարգով պատասխանատվություն են կրում պայմանագրով նախատեսված իրենց պարտավորությունները չկատարելու և (կամ) ոչ պատշաճ կատարելու համար:

12. Պայմանագրի կապակցությամբ ծագած վեճերը լուծվում են բանակցություն​ների միջոցով, իսկ համաձայնություն ձեռք չբերվելու դեպքում վեճերը լուծվում են դատական կարգով:

 
VII. ԵԶՐԱՓԱԿԻՉ ԴՐՈՒՅԹՆԵՐ

 
13. Պայմանագիրը հանդիսանում է կողմերի միջև լիիրավ համաձայնություն` դրանում արտացոլված դրույթների վերաբերյալ:

14. Պայմանագրի նկատմամբ կիրառվում է Հայաստանի Հանրապետության իրավունքը: Պայմանագրի մեկնաբանման, ինչպես նաև այլ պայմանների հետ կապված հարաբերությունները կարգավորվում են բացառապես Հայաստանի Հանրապետության օրենսդրությամբ:

15. Կողմերի միջև այն հարաբերությունները, որոնք չեն կարգավորվում սույն պայմանագրով, կարգավորվում են Հայաստանի Հանրապետության օրենսդրությամբ սահմանված կարգով:

16. Պայմանագրի փոփոխումը և լուծումը հնարավոր է կողմերի համաձայնությամբ, եթե այլ բան սահմանված չէ օրենքով կամ պայմանագրով:

17. Պայմանագրում ցանկացած փոփոխություն և լրացում վավեր է այն պայմանով, եթե դրանք կատարված են գրավոր և կնքված կողմերի (նրանց լիազոր ներկայացուցիչների) կողմից:

18. Պայմանագիրն ուժի մեջ է մտնում կնքման օրվանից և գործում է մինչև «------»  «-------------------» 20  թ.: Պայմանա​գրով սահմանված ժամկետի ավարտը կողմերին չի ազատում պայմանագրով ստանձ​նած և չկատարված պարտավորությունները պատշաճ կատարելու պարտավորությունից:

19. Տարածքային կենտրոնը կարող է միակողմանի հրաժարվել պայմանագիրը կատարելուց և վաղաժամկետ լուծել այն, եթե պայմանագիրը կնքելուց շահառուն դայակի կամ վճարովի հիմունքներով գործող նախադպրոցական հաստատության տնօրենի հետ երեխայի խնամքը կազմակերպելու նպատակով չի կնքում կամ վաղաժամկետ լուծում է ծառայությունների մատուցման կամ աշխատանքային պայմանագիրը կամ շահառուն ազատվում է աշխատանքից մինչև սույն պայմանագրի 18-րդ կետով սահմանված ժամկետի ավարտը:

VIII. ԿՈՂՄԵՐԻ ՎԱՎԵՐԱՊԱՅՄԱՆՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ
 
Տարածքային կենտրոն՝
 
ՀՀ աշխատանքի և սոցիալական հարցերի նախարարության աշխատակազմի զբաղվածության պետական գործակալության
              (տարածքային կենտրոնի անվանումը)

 
տարածքային կենտրոն
 
Գտնվելու վայրը ---------------------------------------------------------------

Հեռ. --------------------------------------------------------------------------------

Էլ. փոստ. ------------------------------------------------------------------------

Հ/հ ---------------------------------------------------------------------------------

 
ի դեմս ----------------------------------------------------------------------------
 
(համապատասխան լիազորություն ունեցող անձի պաշտոնը, ազգանունը, անունը)

 
           (ստորագրությունը)

 
	Կ.Տ.
	 -------- ------------------- 20--- թ.


 
 
	
	


 Շահառու`

                         (ազգանունը, անունը)

 
Բնակության վայրը --------------------------------------------------------

Հեռ. -----------------------------------------------------------------------------

Էլ. փոստ. ----------------------------------------------------------------------

 (ներկայացուցչի միջոցով հանդես գալու դեպքում՝ ներկայացուցչի անունը, ազգանունը)

 
 (շահառուի կամ ներկայացուցչի ստորագրությունը)

 -------- --------------------------- 20-----թ.

ՀԻՄՆԱՎՈՐՈՒՄ
«Հայաստանի Հանրապետության ԿԱՌԱՎԱՐՈՒԹՅԱՆ 2014 ԹՎԱԿԱՆԻ
ԱՊՐԻԼԻ 17-Ի n 534-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
«Հայաստանի Հանրապետության կառավարության 2014 թվականի ապրիլի 17-ի N 534-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` նախագիծ) մշակվել է՝ հիմք ընդունելով ՀՀ կառավարության 2017թ. հունիսի 19-ի N 646-Ա որոշմամբ հաստատված ՀՀ կառավարության 2017-2022թթ. ծրագրի 4.2-րդ բաժնի 2-րդ կետի 4-րդ ենթակետի «ա» պարբերությունը, ««Զբաղվածության մասին» ՀՀ օրենքի 21-րդ հոդվածի 4.2-րդ մասը, ինչպես նաև Զբաղվածության կարգավորման 2016 թվականի պետական ծրագրի և նրանում ընդգրկված զբաղվածության ծրագրերի մշտադիտարկման և գնահատման ամփոփ արդյունքները:

2. Ընթացիկ իրավիճակը և տվյալ բնագավառում իրականացվող քաղաքականությունը
ՀՀ ժողովրդագրական պետական քաղաքականությունը միտված է ժողովրդագրական իրավիճակի համակողմանի գնահատման և իրականացվող նպատակային միջոցառումների շնորհիվ ժողովրդագրական բացասական զարգացումների հետևանքների մեղմմանը, իրավիճակի կայունացման ու բարելավման համար անհրաժեշտ նախադրյալների ստեղծմանը: ՀՀ ժողովրդագրության ոլորտում արդեն իսկ իրականացվող միջոցառումների շարունակական ընթացքի ապահովման հետ մեկտեղ, առկա իրավիճակը պահանջում է թիրախավորված նոր միջոցառումներ, որոնք կարճ ժամանակահատվածում կարող են որակական փոփոխություններ մտցնել երիտասարդ և բազմազավակ ընտանիքների եկամտի, կենսապայմանների և սոցիալական այլ խնդիրների լուծումներում, որոնք հանդիսանում են լուրջ խոչընդոտ ինչպես բնակչության վերարտադրողական նպատակադրումների իրագործման, այնպես էլ միգրացիոն անբարենպաստ գործընթացների մեղմացման տեսանկյունից: Նշված միջոցառումներից մեկը մինչև երեք տարեկան երեխայի խնամքի արձակուրդում գտնվող անձանց համար մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության իրավունքի սահմանումն էր, որը տեղ գտավ ՀՀ Ազգային ժողովի կողմից 2017թ. դեկտեմբերի 6-ին ընդունված ««Զբաղվածության մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքում:


Վերոնշյալից բացի, ներկայումս իրականացվում են զբաղվածության ոլորտի պետական քաղաքականության մի շարք բարեփոխումներ` հաշվի առնելով իրավակիրառական պրակտիկայում վեր հանված մի շարք խնդիրները, ինչպես նաև Զբաղվածության կարգավորման 2016 թվականի պետական ծրագրի և նրանում ներառված զբաղվածության ծրագրերի 2017թ.-ին իրականացված մշտադիտարկման և գնահատման գործընթացի ամփոփ արդյունքները: Վերջինս ներառում է զբաղվածության ամենամյա պետական ծրագրի ամփոփ վերլուծությունը, ծրագրերի ծախսարդյունավետության գնահատականը, ինչպես նաև հստակ առաջարկություններ զբաղվածության կարգավորման 2018 թվականի պետական ծրագրի և նրանում ներառվող ծրագրերի նպատակահարմարության, օպտիմալ թիրախների և կատարելագործմանն ուղղված անհրաժեշտ քայլերի առումով։ 

3. Կարգավորման նպատակը և բնույթը 

Նախագծով առաջարկվում է ՝ 

1) ՀՀ կառավարության 2014թ. ապրիլի 17-ի N 534-Ն որոշումը լրացնել մինչև երեք տարեկան երեխայի խնամքի արձակուրդում գտնվող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության տրամադրման ծրագրի իրականացման կարգով,

2) հստակեցնել աշխատաշուկայում գործազուրկի անմրցունակության որոշարկման չափանիշները,
3) հստակեցնել ծրագրերում ընդգրկվող շահառուների շրջանակը և ծրագրերն իրականացնել ըստ կոնկրետ թիրախավորված շահառուների` մասնավորապես` աշխատավարձի մասնակի փոխհատուցման ծրագիրն իրականացնել միայն հաշմանդամություն ունեցող անձանց համար՝ հնարավորություն տալով համատեղ իրականացնել նաև «Հաշմանդամություն ունեցող անմրցունակ անձանց աշխատատեղի հարմարեցման համար միանվագ փոխհատուցում գործատուին» ենթածրագիրը, 
4) ծրագրերում ընդգրկելիս հաշվի առնել անձանց առնվազն երեք ամիս գործազուրկի կարգավիճակում լինելու հանգամանքը,
5) հստակեցնել այլ վայրում աշխատանքի տեղավորման աջակցության տրամադրման ծրագրով գործազուրկին տրվող հավելավճարի չափը և վճարման տևողությունը, մասնավորապես` նվազագույն ամսական աշխատավարձի մինչև կրկնապատիկի չափով վեց ամիս տրվող հավելավճարի փոխարեն առաջարկելով վճարել մինչև նվազագույն ամսական աշխատավարձի չափով հավելավճար` մեկ տարի ժամկետով, ծրագիրն առաջնահերթության կարգով իրականացնելով ուսուցչի և բժշկի մասնագիտություն պահանջող թափուր աշխատատեղերի համալրման համար,

6) հստակեցնել աշխատաշուկայում անմրցունակ անձանց գործատուներին այցելության համար դրամական օգնության տրամադրման ծրագրի շրջանակներում տրվող աջակցության չափն ու պայմանները, մասնավորապես՝ ուղեգրով գործատուին այցելելու համար անմրցունակ անձին ծրագրի ընթացքում առաջարկվում է տրամադրել դրամական օգնություն մինչև 25000 դրամի չափով (ամսական մինչև 18000 դրամի փոխարեն), ընդ որում` յուրաքանչյուր այցելության համար՝ 5000 դրամ (գործող 2000 դրամի փոխարեն),

7) փոքր ձեռնարկատիրական գործունեությամբ զբաղվելու համար աջակցության ծրագրով սահմանել դրույթ, համաձայն որի՝ ծրագրի ընթացքում շահառուն տնտեսական գործունեությունը կարող է դադարեցնել մեկ անգամ՝ մինչև 3 ամիս տևողությամբ, այդ մասին գրավոր հայտարարություն ներկայացնելով զբաղվածության տարածքային կենտրոն՝ նշելով դադարեցման պատճառը և ժամանակահատվածը: Այս դեպքում ծրագիրը կերկարաձգվի դադարեցման ժամանակահատվածին համապատասխան տևողությամբ.
8) հստակեցնել սեզոնային զբաղվածության խթանման միջոցով գյուղացիական տնտեսությանն աջակցության տրամադրման ծրագրի շահառուների շրջանակը` մասնավորապես ծրագրում ընդգրկվելու հնարավորություն սահմանելով մինչև 3 հա գյուղատնտեսական նշանակության հողի սեփականատեր կամ վարձակալ կամ անհատույց օգտագործող հանդիսացող աշխատաշուկայում անմրցունակ անձանց համար՝ բացառելով գյուղատնտեսության ոլորտում վարկերի տոկոսադրույքների սուբսիդավորմամբ իրականացվող պետական աջակցության ծրագրերում ընդգրկված ընտանիքների անդամների ընդգրկումը ծրագրերում, և բացի արդեն իսկ սահմանված առաջնահերություններից, ծրագրերում ընդգրկվելու առաջնահերթություն տալ նաև այն ընտանիքի անդամներին, որոնց անապահովության միավորը բարձր է 0-ից և այն անձանց, որոնք ՀՀ պաշտպանության ժամանակ կամ ծառայողական պարտականությունները կատարելիս զոհված զինծառայողի ընտանիքի անդամ են:



Բացի այդ, առաջարկվում է Ծրագրի շրջանակներում հողօգտագործողներին անհրաժեշտ ծառայությունների մատուցման գործընթացն իրականացնել Գյուղատնտեսության զարգացման հիմնադրամի միջոցով՝ հաշվի առնելով ՀՀ գյուղատնտեսության նախարարության կողմից ներկայացված այն տեղեկատվությունը, որ ՀՀ գյուղատնտեսության նախարարության «Գյուղատնտեսության աջակցության հանրապետական կենտրոն» ՓԲԸ-ի և ՀՀ 10 մարզերում գործող «Գյուղատնտեսության աջակ​ցության մարզային կենտրոն»ՓԲԸ-ների գործառույթները 2017 թվականից իրականացնում է նորաստեղծ Գյուղատնտե​սության զարգացման հիմնադրամը, որն իր մարզային կառույցների միջոցով հանրապետության ամբողջ տարածքում  մատուցում է գյուղատնտեսական խորհրդատվական ծառայություններ և հանդիսանում է գյուղատնտեսության ոլորտում տնտեսավարողներին որակյալ և արդյունավետ ծառայություններ մատուցող եզակի կառույց: 

Առաջարկվում է նաև՝ 

ա. ծրագիրն իրականացնել միայն ՀՀ լեռնային կամ բարձրլեռնային կամ սահմանամերձ գյուղական բնակավայրերում,


բ. ծրագիրն իրականացնել՝ առաջնահերթությունը տալով Հայաստանի Հանրապետության գյուղատնտեսության նախարարության կողմից ներկայացված մշակաբույսերի մշակման ծրագրերի իրականացմանը,

գ. ծրագրով նախատեսված միջոցների մինչև 6 տոկոսն ուղղել Հայաստանի Հանրապետության աշխատանքի և սոցիալական հարցերի նախարարության կողմից իրականացվող ծրագրի ուղեկցման աշխատանքների ֆինանսավորմանը (որի 80 տոկոսը հատկացնել Գյուղատնտե​սության զարգացման հիմնադրամին՝ գյուղատնտեսական աշխատանքների մեկնարկի և իրականացման համար անհրաժեշտ աջակցության իրականացման համար, իսկ 20 տոկոսը՝ Հայաստանի Հանրապետության աշխատանքի և սոցիալական հարցերի նախարարությանը՝ ներքին գործուղումների, տրանսպորտային նյութերի, գրասենյակային նյութերի համար),

9) զբաղվածության պետական ծրագրերի իրականացման պայմանագրերը կնքել թղթային կամ էլեկտրոնային հաղորդակցության եղանակով, ինչը նախատեսված է ՀՀ քաղաքացիական օրենսգրքի 450-րդ հոդվածով: Էլեկտրոնային հաղորդակցության եղանակով պայմանագրերի կնքումը հնարավորություն կտա Զբաղվածության պետական գործակալությանը նվազեցնել ՀՀ պետական բյուջեից կատարվող թղթի ծախսը: Մասնավորապես, մոտավոր հաշվարկներով թղթի ծախսը 2018թ. կազմում է շուրջ 425000 էջ կամ 850 տուփ, մինչդեռ 2018թ. գործակալության համար թղթի ծախսը նախատեսված է 550 տուփ,

10) ծրագրերի արդյունավետության և հասցեականության բարձրացման նպատակով լուծել նաև իրավակիրառական պրակտիկայում վերհանված մի շարք տեխնիկական խնդիրներ:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
5. Ակնկալվող արդյունքը
Նախագծի ընդունմամբ ակնկալվում է ապահովել զբաղվածության քաղաքականության բարեփոխուների շարունակականությունը և մեծացնել մինչև երեք տարեկան երեխայի խնամքի արձակուրդում գտնվող աշխատանք փնտրող անձանց՝ մինչև երեխայի երկու տարին լրանալը աշխատանքի վերադառնալու և երեխայի խնամքն աշխատանքին զուգահեռ կազմակերպելու հնարավորությունները:

ՏԵՂԵԿԱՆՔ
«Հայաստանի Հանրապետության ԿԱՌԱՎԱՐՈՒԹՅԱՆ 2014 ԹՎԱԿԱՆԻ
ԱՊՐԻԼԻ 17-Ի n 534-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
 «Հայաստանի Հանրապետության կառավարության 2014 թվականի ապրիլի 17-ի N 534-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

«Հայաստանի Հանրապետության ԿԱՌԱՎԱՐՈՒԹՅԱՆ 2014 ԹՎԱԿԱՆԻ
ԱՊՐԻԼԻ 17-Ի n 534-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» Հայաստանի Հանրապետության ԿԱՌԱՎԱՐՈՒԹՅԱՆ որոշման ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2014 թվականի ապրիլի 17-ի N 534-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման բյուջեում եկամուտների և ծախսերի ավելացում կամ նվազեցում չի նախատեսվում:

Ա Մ Փ Ո Փ Ա Թ Ե Ր Թ 

 «Հայաստանի Հանրապետության ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 17-Ի n 534-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը,

գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1. 
	ՀՀ սպորտի և երիտասարդության հարցերի նախարարություն
2018-01-30,

N 1/5.1/135-18 գրություն
	Առաջարկություններ չկան:
	
	

	2.
	ՀՀ տնտեսական զարգացման և ներդրումների նախարարություն
2018-01-30,

N 01/19.6/634-18 գրություն
	Առաջարկություններ չկան:
	
	

	3.
	ՀՀ կրթության և գիտության նախարարություն
2018-01-31,

N 01/10/994-18 գրություն
	Առաջարկություններ չկան:
	
	

	4.
	ՀՀ առողջապահության նախարարություն
2018-02-01,

NԼԱ/11.1/1090-18 գրություն
	Առաջարկություններ չկան:
	
	

	5.
	ՀՀ գյուղատնտեսության նախարարություն

2018-02-01,

NԻԱ/ՀԾ-2/863-18 գրություն
	Առաջարկություններ չկան:
	
	

	6.
	ՀՀ տարածքային կառավարման և զարգացման նախարարություն

2018-02-05,

N 01/15.2/627-18 գրություն
	Առաջարկություններ չկան:
	
	

	7.
	ՀՀ ֆինանսների  նախարարություն

2018-02-09,

N  01/9-1/2136-18 գրություն
	1. Առաջարկում ենք Նախագծի 1-ին կետի 1-ին ենթակետով նախատեսվող ՀՀ կառավարության 2014 թվականի ապրիլի 17-ի N 534-Ն որոշման (այսուհետ` Որոշում) 1-ին կետը լրացնող նոր 23-րդ ենթակետում «մինչև երեք տարեկան երեխայի խնամքի արձակուրդում գտնվող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության տրամադրմանը» վերաբերող տեքստը համապատասխանեցնել ՀՀ 2018 թվականի պետական բյուջեով նախատեսված «Մինչև երեք տարեկան երեխայի խնամքի արձակուրդում գտնվող անձանց՝ երեխայի մինչև երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» ծրագրի անվանմանը:

2. Նախագծի 1-ին կետի 2-րդ ենթակետի 2-րդ պարբերությամբ Որոշման 3-րդ կետը լրացնող 3.2-րդ ենթակետով նախատեսվում է սեզոնային զբաղվածության խթանման միջոցով գյուղացիական տնտեսությանն աջակցության ծախսային ծրագրով նախատեսված միջոցների 6 տոկոսն ուղղել ՀՀ աշխատանքի և սոցիալական հարցերի նախարարության (այսուհետ` Նախարարություն) կողմից իրականացվող ծրագրի ուղեկցման աշխատանքների ֆինանսավորմանը (որի 80 տոկոսը հատկացնել Գյուղատնտե​սության զարգացման հիմնադրամին գյուղատնտեսական աշխատանքների մեկնարկի և իրականացման համար անհրաժեշտ աջակցության իրականացման համար, իսկ 20 տոկոսը՝ Նախարարությանը՝ ներքին գործուղումների, տրանսպորտային նյութերի, գրասենյակային նյութերի համար): Այդ կապակցությամբ նկատի ունենալով, որ ՀՀ 2018 թվականի պետական բյուջեով վերոգրյալի առնչությամբ առանձին բյուջետային ծրագրեր նախատեսված չեն, առաջարկում ենք Նախարարությանը ներկայացնել հաշվարկներով հիմնավորված առաջարկություն նրանք որպես առանձին բյուջետային ծրագրեր դիտարկելու վերաբերյալ: Բացի այդ, անհրաժեշտ է ճշտել հիշյալ ենթակետում նշված ծախսային ծրագրի անվանումը և «միջոցների 6 տոկոսն» բառերը փոխարինել «միջոցների մինչև 6 տոկոսն» բառերով:

Միաժամանակ հաշվի առնելով վերագրյալը` առաջարկում ենք Նախարարությանը ներկայացնել առաջարկություն ՀՀ 2018 թվականի պետական բյուջեով «Սեզոնային զբաղվածության խթանման միջոցով գյուղացիական տնտեսության իրականացման ապահովում» ծրագրի գծով նախատեսված 136,7 մլն դրամի չափով գումարի հետագա օգտագործման վերաբերյալ: 

3. Հիմնավորման անհրաժեշտություն ունի նաև.
1) Նախագծի 1-ին կետի 3-րդ ենթակետով Որոշման 5-րդ կետի 2-րդ ենթակետը լրացնող և Նախագծի 1-ին կետի 11-րդ ենթակետով Որոշման N 19 հավելվածի 3-րդ կետով նախատեսվող «Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» ծրագրի իրականացման հանրապետության նախալեռնային գոտիներից միայն Արարատյան հարթավայրի (Արարատի, Արմավիրի մարզերի) նախալեռնային գյուղական համայնքների ընտրության սահմանումը, 

2) Նախագծի 1-ին կետի 11-րդ ենթակետով Որոշման N 19 հավելվածի 5-րդ կետով նախատեսվող հող օգտագործողին «Սեզոնային զբաղվածության խթանման միջոցով գյուղացիական տնտեսությանն աջակցության տրամադրում» ծրագրում ընդգրկվելու  առաջնահերթությունը` ընտանիքների անապահովության գնահատման համակարգում հաշվառված ընտանիքի անապահովության «20.01-ից բարձր միավորի» ընտրության սահմանումը:

4. Նախագծի 1-ին կետի 8-րդ ենթակետով նախատեսվում է Որոշման N 15 հավելվածի վերնագիրը վերախմբագրել: Այդ կապակցությամբ առաջարկում ենք դրանից բխող փոփոխությունը կատարել նաև Որոշման 1-ին կետի 15-րդ ենթակետում, ինչպես նաև հիշյալ ենթակետում նշված «ուղեկցողի» բառից առաջ լրացնել «հաշմանդամություն ունեցող անձին» բառերը:
	1. Ընդունվել է ի գիտություն:

2. Ընդունվել է:

3. Ընդունվել է:

4. Ընդունվել է:


	1. Նախագծի հավելվածով ներկայացված ծրագրի անվանումը բխում է «Զբաղվածության մասին» Հայաստանի Հանրապետության օրենքում փոփոխություն և լրացումներ կատարելու մասին» 2017թ. դեկտեմբերի 6-ի ՀՕ-225-Ն օրենքի պահանջից:
2. Նախագծի 1-ին կետի 2-րդ (ներկայիս 5-րդ) ենթակետում «միջոցների 6 տոկոսն» բառերը փոխարինվել են «միջոցների մինչև 6 տոկոսն» բառերով:
ՀՀ աշխատանքի և սոցիալական հարցերի նախարարության կողմից ներկայումս մշակվում է ՀՀ 2018 թվականի պետական բյուջեի կիրարկումն ապահովող իրավական ակտում փոփոխություններ նախատեսող ՀՀ կառավարության որոշման նախագիծ: 

3. 

1) Նախագծի 1-ին կետի 3-րդ (ներկայիս 6-րդ) ենթակետը վերախմբագրվել է: 

2) Նախագծի 1-ին կետի 11-րդ (ներկայիս 17-րդ) ենթակետի «դ» (ներկայիս «գ») պարբերությունը վերախմբագրվել է:
4.  Նախագծի 1-ին կետի 8-րդ (ներկայիս 13-րդ) ենթակետի «ա» պարբերությունը հանվել է, իսկ Նախագծի 1-ին կետի 1-ին ենթակետով փոփոխություն է կատարվել որոշման 1-ին կետի 15-րդ ենթակետում` այն համապատասխանեցնելով N 15 հավելվածի վերնագրին:  

	8.
	ՀՀ կառավարությանն առընթեր պետական եկամուտների կոմիտե

2018-02-21,

N  01/11-1/8375-18 գրություն
	Նախագծի հավելվածի`
1) 9-րդ կետում առաջարկում ենք հստակեցնել, որ շահառուի կողմից տարածքային կենտրոն ներկայացվող` նույն կետի 1-ին և 2-րդ ենթակետերում նշված տեղեկանքները տրամադրվում են գործատուի կողմից.

2) 10-րդ կետում «վարձավճարի» բառը առաջարկում ենք փոխարինել «վարձատրության» բառով.

3) 15-րդ կետի համաձայն` ծրագիրն սկսելուց հետո մինչև յուրաքանչյուր ամսվան հաջորդող ամսվա երկրորդ աշխատանքային օրը տարածքային կենտրոն​ները դայակի աշխատանքային հարաբերությունների մեջ գտնվելու փաստը ստուգելու նպատակով կատարում են անձնավորված հաշվառման տեղեկատվական բազայի տվյալների հետ համադրում:

Միաժամանակ,Նախագծի հավելվածի 15-րդ և 16-րդ կետերի հետ կապված` հայտնում ենք, որ ՀՀ հարկային օրենսգրքի 156-րդ հոդվածի 2-րդ մասով և «Եկամտային հարկի, շահութա​հարկի և սոցիալական վճարի անձնավորված հաշվառման մասին» ՀՀ օրենքի 10-րդ հոդվածի 4-րդ մասով սահմանված դեպքերում գրանցման հայտը հարկային մարմին ներկայացվում է հարկային գործակալ հանդիսացող գործատուների կողմից:

Հաշվի առնելով վերոնշյալը, երեխայի խնամքը կազմակերպելու նպատակով շահառուի (վարձու աշխատողի) և դայակի միջև կնքված` ծառայությունների մատուց​ման կամ աշխատանքային պայմանագրերով հաս​տա​տված հարաբերու​թյուն​ների վերա​​​բեր​​յալ տվյալները գրանցման հայտերի միջոցով հար​կային մարմնի անձնա​վոր​ված հաշվառման տեղեկատվական բազայում չեն կարող ներառվել:

Անհրաժեշտ ենք համարում նշել, որ երեխայի խնամքն իրակա​նացնող դայակները ծառայությունների մատուցման քաղաքացիա​իրա​վական կամ աշխա​տանքային պայմա​նագրերի շրջանակներում ստացված եկա​մուտ​ներից պարտավոր են հաշվարկել և վճարել եկամտային հարկ` ՀՀ հարկային օրենսգրքի 150-րդ հոդվածի 1-ին մասի 2-րդ կետով սահմանված դրույ​քա​չափերով և 156-րդ հոդվածի 4-րդ մասի 2-րդ կետով, ինչպես նաև 158-րդ հոդվածի 2-րդ մասի 2-րդ կետով սահմանված կարգով:

Միաժամանակ, առաջարկում ենք նախագծով սահմանել, որ ՀՀ աշխատանքի և սոցիալական հարցերի նախարարությունը մինչև յուրաքանչյուր հաշվետու տարվան հաջորդող տարվա առաջին ամսվա ավարտը հարկային մարմնին տրամադրում է երեխայի խնամքը կազմակերպելու նպատակով կնքված` ծառայությունների մատուց​ման կամ աշխատանքային պայմանագրերում ներառված անձի (դայակի) տվյալները (անունը, ազգանունը, անձնագրային տվյալները, ՀԾՀ-ն, բնակության վայրը):
	1) Ընդունվել է:

2) Ընդունվել է:

3) Ընդունվել է:
	1) Նախագծի հավելվածի 9-րդ (ներկայիս 8-րդ)  կետի 1-ին և 2-րդ ենթակետերում «վերաբերյալ» բառից հետո լրացվել են «գործատուի կողմից տրված» բառերը:

2) Նախագծի հավելվածի 10-րդ կետում «վարձավճարի» բառը փոխարինվել է «վարձատրության» բառով:
3) Նախագծի հավելվածի 15-րդ կետը հանվել է, 16-րդ կետից հանվել են «,հիմք ընդունելով սույն կարգի 15-րդ կետով իրականացված համադրման արդյունքները,» բառերը, իսկ 18-րդ (ներկայիս 19-րդ) կետից հետո լրացվել են նոր` 20-22-րդ կետեր հետևյալ բովանդակությամբ.

  «20. Ծրագիրն սկսելուց հետո մինչև յուրաքանչյուր հաշվետու տարվան հաջորդող տարվա հունվարի 31-ը  տարածքային կենտրոնը  հարկային մարմին է ներկայացնում դայակի վերաբերյալ տվյալները՝ նշելով անունը, ազգանունը, անձնագրային տվյալները, հանրային ծառայությունների համարանիշը, բնակության վայրը:
  21. Պայմանագիրը լուծվում է մինչև երեխայի երկու տարին լրանալը ծառայությունների մատուցման կամ աշխատանքային պայմանագրի լուծման (բացառությամբ այն դեպքի, երբ լուծելուց հետո երեք աշխատանքային օրվա ընթացքում շահառուն կնքում է ծառայությունների մատուցման կամ աշխատանքային նոր պայմանագիր), ինչպես նաև շահառուի աշխատանքից ազատման դեպքերում:

  22. Ծառայությունների մատուցման կամ աշխատանքային պայմանագիրը լուծվելուց կամ աշխատանքից ազատվելուց հետո շահառուն պարտավոր է երեք աշխատանքային օրվա ընթացքում այդ մասին տեղեկացնել տարածքային կենտրոնին:»:


	9.
	ՀՀ արդարադատության նախարարություն

2018-02-15,

NԱԱ/ԺՍ-3-1/1566-18  գրություն
	1. Որոշման նախագծով (այսուհետ` նախագիծ) հաստատված հավելվածի 4-րդ կետի 4-րդ ենթակետում «հաշմանդամ երեխա» բառերն անհրաժեշտ է փոխարինել «հաշմանդամություն ունեցող երեխա» բառերով` նկատի ունենալով նախագծի 1-ին կետի 5-րդ ենթակետով նախատեսված դրույթները:
2. Նախագծի 1-ին կետի 13-րդ ենթակետով նախատեսվում է ՀՀ կառավարության 2014 թվականի ապրիլի 17-ի N 534-Ն որոշման N 19-րդ հավելվածի 1-ին և 35-րդ կետերից հանել «կամ վարձակալ» բառերը, որի արդյունքում ստացվում է, որ սեզոնային զբաղվածության խթանման միջոցով գյուղացիական տնտեսությանն աջակցության տրամադրման կարգով կարգավորվելու են աշխատաշուկայում անմրցունակ, գյուղատնտեսական նշանակության հողի սեփականատեր կամ անհատույց օգտագործող հանդիսացող անձանց սեզոնային զբաղվածության խթանման միջոցով նրանց գյուղացիական տնտեսությունների աջակցության տրամադրման ծրագրի հետ կապված հարաբերությունները: Վերոգրյալից հետևում է, որ գյուղատնտեսության նշանակության հողի վարձակալը զրկվում է հիշյալ ծրագրով աջակցություն ստանալու հնարավորությունից: Այս առումով նախագիծը լրացուցիչ հիմնավորման կարիք ունի քանի որ գտնում ենք, որ տվյալ պարագայում գյուղատնտեսական նշանակության հողի վարձակալը կարող է լինել առավել խոցելի շրջանակում և կարիք ունենալ նման ծրագրի միջոցով աջակցություն ստանալու:

3. Նախագծի 1-ին կետի 14-րդ ենթակետի համաձայն նախատեսվում է ուժը կորցրած ճանաչել ՀՀ կառավարության 2014 թվականի ապրիլի 17-ի N 534-Ն որոշման N 22 հավելվածի 3-րդ կետի 2-րդ ենթակետը: Հարկ է նշել, որ վերը նշված ենթակետի համաձայն` աշխատաշուկայում անմրցունակ և մասնագիտություն չունեցող երիտասարդ մայրերի համար գործատուի մոտ` Հայաստանի Հանրապետության պետական բյուջեի միջոցների հաշվին մասնագիտական ուսուցման կազմակերպան ծրագրում ընդգրկվելու առաջնահերթությունը տրվում է անմրցունակ անձին, ով համարվում է միայնակ մայր: Նախագծով նախատեսված փոփոխության համաձայն ստացվում է, որ միայնակ մայր համարվող անմրցունակ անձինք դուրս են մնում նախատեսված առաջնահերթության ցուցակից: Վերոգրյալի կապակցությամբ հայտնում ենք, որ նախագիծը լրացուցիչ հիմնավորման կարիք ունի:

4. Նախագծով հաստատված N 23 հավելվածի 8-րդ կետի համաձայն` տարածքային կենտրոնի տնօրենը ծրագրում ընդգրկվելու ցանկություն հայտնած անձի հետ կնքում է աջակցության տրամադրման պայմանագիր (այսուհետ` պայմանագիր)` Հայաստանի Հանրապետության աշխատանքի և սոցիալական հարցերի նախարարի (այսուհետ` նախարար) հրամանով հաստատված օրինակելի ձևին համապատասխան, մինչդեռ սույն ոլորտը կարգավորող «Զբաղվածության մասին» ՀՀ օրենքով Հայաստանի Հանրապետության աշխատանքի և սոցիալական հարցերի նախարարին նման իրավասություն վերապահված չէ: 

Վերոգրյալից հետևում է, որ Հայաստանի Հանրապետության աշխատանքի և սոցիալական հարցերի նախարարի կողմից աջակցության տրամադրման պայմանագրի օրինակելի ձևի հաստատումը չի բխում ՀՀ Սահմանադրության 6-րդ հոդվածի 2-րդ մասի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

Ելնելով վերոգրյալից՝ գտնում ենք, որ հավելվածի վերոնշյալ կետն անհրաժեշտ է վերանայել՝ համապատասխանեցնելով ՀՀ Սահմանադրության 6-րդ հոդվածի 2-րդ մասի պահանջներին:

Միաժամանակ, հաշվի առնելով «Իրավական ակտերի մասին» Հայաստանի Հանրապետության օրենքի 27.1 հոդվածի 4-րդ մասի պահանջները և Հայաստանի Հանրապետության կառավարության 2010 թվականի մարտի 25-ի «Հանրային քննարկումների կազմակերպման և իրականացման կարգը հաստատելու մասին» N 296-Ն որոշմամբ սահմանված դրույթները` նախագիծն անհրաժեշտ է տեղադրել իրավական ակտերի նախագծերի հրապարակման միասնական կայքում` հանրային քննարկում իրականացնելու նպատակով, իսկ նախագծի վերաբերյալ ներկայացված բոլոր բովանդակային առաջարկությունները` ներառել նախագծի ամփոփաթերթում:
	1. Ընդունվել է:

2. Ընդունվել է: 

3. Ընդունվել է ի գիտություն:

4. Ընդունվել է:


	1. Նախագծով  հաստատված հավելվածի 4-րդ կետի 4-րդ (ներկայիս 5-րդ) ենթակետը վերախմբագրվել է:

2.   Նախագծի 1-ին կետի 13-րդ (ներկայիս 17-րդ) ենթակետը վերախմբագրվել է: 

3. ՀՀ օրենսդրությամբ «միայնակ մայր» հասկացությունը սահմանված չէ: 

4. Նախագծի հավելվածը լրացվել է պայմանագրի օրինակելի ձևով: 

Նախագիծը 26.01.2018թ. տեղադրվել է e-draft.am կայքում` հանրային քննարկման նպատակով:



	10.
	ՀՀ մարդու իրավունքների պաշտպան

2018-02-06,

N 02/09.1/632-18 գրություն
	  1. Ա. Նախագծով նախատեսվում է Որոշման Հավելված N 14-ի 2-րդ մասով հստակեցնել աշխատաշուկայում գործազուրկի անմրցունակության որոշարկման չափանիշները: 

  2017 թվականին ընդունվել է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքը, որի 13-րդ հոդվածի 2-րդ մասի համաձայն՝ պետական և տեղական ինքնակառավարման մարմիններն իրենց լիազորությունների շրջանակներում աջակցում են ընտանիքում բռնության ենթարկվածներին սոցիալական և նյութական աջակցություն ցուցաբերելուն ուղղված միջոցառումների իրականացմանը: Նշենք, որ ընտանեկան բռնության դեպքում բռնության ենթարկված անձինք շատ հաճախ ունենում են տնտեսական կախվածություն բռնություն գործադրող անձից, իսկ հոգեբանական բռնության ենթարկված որոշ անձինք առհասարակ զրկված են լինում կրթություն ստանալու կամ աշխատելու հնարավորությունից, ինչը նրանց համար բարդություններ կարող է ստեղծել աշխատաշուկայում: 

  Ուստի, ընտանեկան բռնության զոհ դարձած անձանց կայուն զբաղվածության ապահովման նպատակով առաջարկում ենք քննարկել Հավելված N 14-ի 2-րդ մասի 16-րդ կետում համապատասխան փոփոխություն կատարելու հարցը, որով ընտանեկան բռնության ենթարկված անձը կդիտվի որպես աշխատաշուկայում անմրցունակ անձ: 

  Բ. Որոշման Հավելված N 14-ի 2-րդ մասի համաձայն՝ ի թիվս այլնի՝ գործազուրկը ճանաչվում է անմրցունակ, եթե՝ ունի հաշմանդամություն կամ «հաշմանդամություն ունեցող երեխա» կարգավիճակ: Քննարկման ենթակա է այն հարցը, թե արդյոք նպատակահարմար է անձին ցանկացած պարագայում անմրցունակ դիտարկել միայն հաշմանդամության հանգամանքով պայմանավորված։

  Նախատեսվում է նաև, որ գործազուրկը ճանաչվում է անմրցունակ, եթե անձը վերադարձել է ժամկետային պարտադիր զինվորական ծառայությունից ու վերադառնալուց հետո վեց ամսվա ընթացքում հաշվառվել է տարածքային կենտրոնում: Տվյալ պարագայում խնդրահարույց է ժամկետային պարտադիր զինվորական ծառայությունից վերադարձած և ազատազրկման վայրերից ազատված անձանց որպես անմրցունակ դիտելն անմիջականորեն կապել նրանց պարտավորության հետ հաշվառվելու զբաղվածության մարմնում, առանց համապատասխան իրազեկման կարգի: 

  Ուստի, անհրաժեշտ է նախատեսել այդ անձանց իրազեկելու գործուն մեխանիզմ, որն ապա թույլ կտա վերջիններիս համար նախատեսել հաշվառվելու պահանջ:

   2. Ա. Նախագծով նախատեսվում է Որոշման Հավելված N 15-ը վերնագրել «Հաշմանդամություն ունեցող, «հաշմանդամություն ունեցող երեխա» կարգավիճակ ունեցող անմրցունակ անձանց աշխատանքի տեղավորման դեպքում գործատուին աշխատավարձի մասնակի փոխհատուցման և ուղեկցողի համար դրամական օգնության տրամադրման կարգ» վերտառությամբ: Հարկ է նկատել, որ աշխատանքի տեղավորման դեպքում գործատուին աշխատավարձի մասնակի փոխհատուցման ծրագիրը նախատեսվում է իրականացնել միայն հաշմանդամություն ունեցող անձանց աշխատանքի տեղավորման դեպքում: Մինչդեռ, Որոշման Հավելված N 15-ի  համաձայն՝ գործատուին աշխատավարձի մասնակի փոխհատուցում է տրամադրվում սահմանելով ավելի լայն շրջանակ, այն է՝ աշխատաշուկայում անմրցունակ անձանց աշխատանքի տեղավորման դեպքում:

  Բացի այդ, Նախագծով նախատեսվում է Որոշման Հավելված N 16-ով սահմանված փոքր ձեռնարկատիրական գործունեությամբ, ինչպես նաև անասնապահությամբ զբաղվելու համար աջակցության տրամադրման ծրագիրն իրականացնել անապահով ընտանիքների անդամ հանդիսացող գործազուրկ անձանց համար: Մինչդեռ, Որոշման Հավելված N 16-ի 3-րդ մասի համաձայն՝ ծրագրի շահառուներն են աշխատաշուկայում անմրցունակ անձինք: 
  Միևնույն ժամանակ, Նախագծին կից ներկայացված հիմնավորումներում նշվում է, որ Նախագծով առաջարկվում է ծրագրերն իրականացնել ըստ կոնկրետ թիրախավորված շահառուների: Ստացվում է, որ աջակցություն ստացող անձանց թիվը նվազեցվում է: Միաժամանակ, Նախագծի հիմնավորումները չեն պարունակում մանրամասն որակական ցուցանիշներ առ այն, թե ինչով է պայմանավորվում այդ սահմանափակումը և ինչ հետևանքների կարող է այն հանգեցնել:

  Ելնելով վերոգրյալից՝ առաջարկում ենք ևս մեկ անգամ քննարկել նման սահմանափակման նպատակահարմարությունը և Նախագծի հիմնավորումներում մանրամասն նշել այդ փոփոխությունը հիմնավորող տվյալների վերաբերյալ: 

  Բ. Նախագծով նախատեսվում է Հավելված N 16-ի 3-րդ մասում «անձինք» բառը փոխարինել «այն անձինք, որոնց ընտանիքը 2017 թվականի օգոստոսի 1-ի դրությամբ ստացել է ընտանեկան կամ սոցիալական նպաստ և հաշվառված է ընտանիքների անապահովության գնահատման համակարգում» բառերով:

  Միևնույն ժամանակ պարզ չէ, թե ինչով է պայմանավորված տվյալ ժամկետի սահմանումը, ինչպիսին է մինչ այդ ժամկետը ստացած և այդ ժամկետից հետո նպաստի իրավունքը կորցրած ընտանիքների վիճակագրությունը, ինչը ևս անհրաժեշտ է հստակեցնել Նախագծի հիմնավորումներով:

  3. Ա. Նախագծով առաջարկվում  է Որոշման Հավելված N 23-ով սահմանել մինչև երեք տարեկան երեխայի խնամքի արձակուրդում գտնվող անձանց՝ մինչև երեխայի երկու տարին լրանալն աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության տրամադրման կարգը: Միաժամանակ, Նախագծով Հավելված N 23-ը սահմանում է շահառուին տրամադրվող վճարի չափը, այն է՝ ծառայությունների մատուցման կամ աշխատանքային պայմանագրով սահմանված ամսական վարձավճարի 50%-ի չափով, բայց ոչ ավելի, քան «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձի չափը: 

  Հարցն անհրաժեշտ է դիտարկել դայակի ծառայության՝ հարկման օբյեկտ լինելու տեսանկյունից: Այսպես, ՀՀ հարկային օրենսգրքի 141-րդ հոդվածի 1-ին մասի 1-ին կետի համաձայն՝ եկամտային հարկով հարկման օբյեկտ է համարվում ռեզիդենտ ֆիզիկական անձանց համար՝ Հայաստանի Հանրապետության աղբյուրներից և (կամ) Հայաստանի Հանրապետությունից դուրս գտնվող աղբյուրներից ստացվող համախառն եկամուտը: Օրենսգրքի 144-րդ հոդվածի 1-ին մասի 1-ին կետը սահմանում է, որ Հայաստանի Հանրապետության աղբյուրներից ստացվող եկամուտներ են համարվում ռեզիդենտ հարկ վճարողների և (կամ) մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողների հետ կնքված աշխատանքային պայմանագրերի շրջանակներում ստացվող աշխատավարձը և դրան հավասարեցված վճարումները, ռեզիդենտ հարկ վճարողների և (կամ) մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողների հետ կնքված քաղաքացիաիրավական պայմանագրերի շրջանակներում ստացվող եկամուտները: 
  Միաժամանակ, դայակներին վճարվող գումարը, որը որպես աջակցություն կվճարվի պետության կողմից, նախատեսված չէ որպես բացառություն, ուստի նույնպես կհամարվի հարկման օբյեկտ: 

  Օրինակ, հիմք ընդունելով դայակին վճարվող 110 հազար դրամ աշխատավարձը, ստացվում է, որ 55.000 դրամը Նախագծով սահմանված կարգով ծնողին կփոխհատուցի պետությունը: Մինչդեռ, ՀՀ Հարկային օրենսգրքի 150-րդ հոդվածի 1-ին մասի 1-ին կետի համաձայն՝ մինչև 150.000 դրամի դեպքում 23 տոկոս սահմանված է որպես եկամտային հարկ (արդյունքում, դայակի աշխատավարձից կհարկվի 25.300 դրամ):  Արդյունքում, հաշվի առնելով նաև պարտադիր կուտակային վճարն ու զինծառայողների ապահովագրման հիմնադրամ վճարվող գումարը, պարզ է դառնում, որ պետությունն իրականում ավելի քիչ գումար է փաստացի հատկացնում անձին որպես աջակցություն:
  Ուստի, առաջարկում ենք տրվող աջակցությանը զուգահեռ նաև նախատեսել որոշակի հարկային արտոնություններ կամ վերանայել շահառուին փոխանցվող գումարի չափը՝ այն փաստացի արդյունավետ դարձնելու նպատակով:

  Բ. Որոշման Հավելված N 23-ի 4-րդ մասի 4-րդ կետում օգտագործվում է «միայնակ մայր» եզրույթը, որի հասկացությունը ՀՀ օրենսդրությամբ չի սահմանվում: Գտնում ենք, որ սույն եզրույթը շատ լայն է, կարող է տարընթերցվել, ինչպես նաև համահունչ չէ իրավական որոշակիության սկզբունքին: 

  Ուստի, առաջարկում ենք Նախագծով սահմանել  «միայնակ մայր» հասկացությունը:
  4. Նախագծի 1-ին մասի 2-րդ կետի համաձայն՝ ՀՀ պետական բյուջեի Սեզոնային զբաղվածության խթանման միջոցով գյուղացիական տնտեսությանն աջակցության ծախսային ծրագրով նախատեսված միջոցների 6 տոկոսն ուղղվելու է ՀՀ աշխատանքի և սոցիալական հարցերի նախարարության կողմից իրականացվող ծրագրի ուղեկցման աշխատանքների ֆինանսավորմանը (որի 80 տոկոսը հատկացվելու է Գյուղատնտե​սության զարգացման հիմնադրամին գյուղատնտեսական աշխատանքների մեկնարկի և իրականացման համար անհրաժեշտ աջակցության իրականացման համար, իսկ 20 տոկոսը՝ ՀՀ աշխատանքի և սոցիալական հարցերի նախարարությանը՝ ներքին գործուղումների, տրանսպորտային նյութերի, գրասենյակային նյութերի համար):

  Մինչդեռ անհասկանալի է, թե ինչու են ՀՀ պետական բյուջեի Սեզոնային զբաղվածության խթանման միջոցով գյուղացիական տնտեսությանն աջակցության ծախսային ծրագրով նախատեսված միջոցները, որոնք տրվելու են ՀՀ աշխատանքի և սոցիալական հարցերի նախարարությանը, ուղղվելու Գյուղատնտե​սության զարգացման հիմնադրամին: 

  5. Նախագծի 1-ին մասի 3-րդ կետի համաձայն՝ որոշման 5-րդ կետի 2-րդ ենթակետի «ա» և «բ» պարբերություններում՝ «գյուղական» բառից առաջ առաջարկվում է լրացնել «Արարատյան հարթավայրի (Արարատի, Արմավիրի մարզերի) նախալեռնային, հանրապետության լեռնային կամ բարձրլեռնային կամ սահմանամերձ» բառերը:

  Կարծում ենք, որ գյուղական համայնքների քանակը սահմանափակելով, այն է՝ Արարատյան հարթավայրի (Արարատի, Արմավիրի մարզերի) նախալեռնային, հանրապետության լեռնային կամ բարձրլեռնային կամ սահմանամերձ գյուղական համայնքները մնացած գյուղական համայնքներից առանձնացնելով՝ խտրականություն է դրվում Նախագծով չնշված հատվածների գյուղական համայնքների նկատմամբ: Միաժամանակ, անհրաժեշտ է նաև նշել, որ սույն փոփոխության վերաբերյալ բավարար հիմնավորումներ առկա չեն, որոնք թույլ կտային գնահատել փոփոխության ազդեցությունը և դրա նպատակահարմարությունը: 
	1.Ա. Չի ընդունվել:

Բ. Ընդունվել է ի գիտություն:

2. Ա. Ընդունվել է մասամբ :

Բ. Ընդունվել է:

3. Ա. Ընդունվել է ի գիտություն:

Բ. Ընդունվել է ի գիտություն:

4. Ընդունվել է ի գիտություն: 

5. Ընդունվել է: 


	1. Ա. Հաշվի առնելով այն հանգամանքը, որ աշխատաշուկայում անմրցունակության որոշարկման չափանիշները սահմանված են «Զբաղվածության մասին» ՀՀ օրենքի 22-րդ հոդվածով, առաջարկը կարող է իրացվել օրենքում համապատասխան փոփոխություն կատարելուց հետո:

Բ. Նախագծով առաջարկվող փոփոխությունները, որոնք վերաբերում են հաշմանդամություն կամ «հաշմանդամություն ունեցող երեխա» կարգավիճակ ունեցող անձանց աշխատաշուկայում անմրցունակ անձանց կարգավիճակի տրմանը, այդ անձանց կտան ավելի մեծ հնարավորություններ օգտվելու զբաղվածության ոլորտում տրվող պետական աջակցությունից: 

Եթե   ժամկետային պարտադիր զինվորական ծառայությունից վերադարձած անձը վերադառնալուց հետո վեց ամսվա ընթացքում չի դիմում զբաղվածության պետական գործակալություն, ապա կամ ունի աշխատանք, կամ չի հանդիսանում աշխատանք փնտրող անձ, հետևաբար նաև չի կարող ստանալ աշխատաշուկայում անմրցունակ անձի կարգավիճակ:

2. Ա.  Հաշվի առնելով ՀՀ պետական բյուջեից զբաղվածության կարգավորման պետական ծրագրի իրականացման համար նախատեսված ֆինանսական միջոցների սղությունը, այդ ծրագրերի հասցեականությունն ու նպատակայնությունը բարձրացնելու նպատակով նշված ծրագրերը նախատեսվում է իրականացնել շահառուների հստակ թիրախավորված և պետական աջակցության ավելի մեծ կարիք ունեցող շրջանակի համար: Իսկ աշխատաշուկայում անմրցունակ այլ անձանց կայուն զբաղվածության ապահովման համար զբաղվածության պետական գործակալության կողմից մատուցվում են աշխատանքի տեղավորման միջնորդության մի շարք այլ ծառայություններ, այդ թվում ներկայումս գործող շուրջ 12 պետական ծրագրերի միջոցով:
Նախագիծը վերախմբագրվել է, որի արդյունքում  փոքր ձեռնարկատիրական գործունեությամբ, ինչպես նաև անասնապահությամբ զբաղվելու համար աջակցության տրամադրման ծրագիրն իրականացվելու է աշխատաշուկայում անմրցունակ անձանց համար: 

Բ. Նախագծի 1-ին կետի 9-րդ (ներկայիս 14-րդ ) ենթակետը վերախմբագրվել է, առաջարկվող դրույթը հանվել է:

3. Ա. Նախագծի հավելվածով նախատեսված ծրագրի  նպատակը մինչև երեք տարեկան երեխա ունեցող անձանց՝ երեխայի խնամքն աշխատանքին զուգահեռ կազմակերպելու և աշխատաշուկայում մրցունակությունը հնարավորինս չկորցնելու  հնարավորությունների մեծացումն է: Նախատեսվում է 2018թ.-ին այն իրականացնել որպես փորձնական ծրագիր, որի իրականացման արդյունքում  միայն հնարավոր կլինի գնահատել ծրագրի «փաստացի արդյունավետությունը» և համապատասխան իրավական կարգավորումների միջոցով ամբողջականացնել ծրագիրը:

Բ. Նախագծի հավելվածի 4-րդ կետի 4-րդ ենթակետը հանվել է:

4. ՀՀ կառավարության 2014թ. ապրիլի 17-ի N 534-Ն որոշման 19-րդ հավելվածի 13.1-ին և 13.2-րդ կետերով նախատեսված՝  գյուղատնտեսական աշխատանքների մեկնարկի և իրականացման համար անհրաժեշտ աջակցությունն առաջարկվում է իրականացնել Գյուղատնտե​սության զարգացման հիմնադրամի միջոցով, հաշվի առնելով այն հանգամանքը, որ ՀՀ գյուղատնտեսության նախարարության հավաստմամբ՝ Հիմնադրամն իր մարզային կառույցների միջոցով հանրապետության ամբողջ տարածքում  մատուցում է գյուղատնտեսական խորհրդատվական ծառայություններ և հանդիսանում է գյուղատնտեսության ոլորտում տնտեսավարողներին որակյալ և արդյունավետ ծառայություններ մատուցող եզակի կառույց:
5. Նախագծի 1-ին կետի 3-րդ (ներկայիս 6-րդ) ենթակետը վերախմբագրվել է: 


	11. 
	Հայաստանի գործատուների հանրապետական միություն

2018-02-02,

N 14 գրություն
	Նախագծի հավելվածի վերաբերյալ ներկայացնում ենք որոշ նկատառումներ.

1. Եթե խոսքը վերաբերում է երեխայի խնամքի արձակուրդում գտնվող մայրերի աշխատանքի վերադառնալուն, ապա նախապատվությունը պետք է տրվի արդեն իսկ աշխատանք ունեցողներին:

2. Ինչ վերաբերում է Կարգում նշված աշխատաշուկայում անմրցունակ խմբերի ներկայացուցիչներին, ապա, առաջին հերթին, անհրաժեշտ է բարձրացնել նրանց մրցունակությունը աշխատաշուկայում` համապատասխան վերապատրաստումների միջոցով, ապա առաջարկել/ապահովել կայուն երկարատև աշխատանք, 100000 դրամից բարձր աշխատավարձով: Հետո նոր առաջարկել օգտվել դայակի կամ վճարովի հիմունքներով գործող նախադպրոցական հաստատության ծառայությունից: Քանի որ կարգում նշված խմբերի ներկայացուցիչների չաշխատելու պատճառները շատ ավելի խորն ու բազմազան են, քան միայն երեխայի խնամքով զբաղված լինելը:

3. Մայրերի աշխատավարձի հետ կապված սահմանափակումները (ամսական միջին աշխատավարձը չպետք է գերազանցի ՀՀ ազգային վիճակագրական ծառայության կողմից հրապարակված` ՀՀ-ում ձևավորված նախորդ տարվա միջին ամսական աշխատավարձի չափը) արդարացված չեն, քանի որ Ծրագրից օգտվելու համար մայրերը պետք է ստանան միջինը 200000-250000 դրամ, որովհետև միայն այս դեպքում է դայակի կամ վճարովի հիմունքներով գործող նախադպրոցական հաստատության ծառայություններից օգտվելը, ֆինանսական տեսանկյունից, դառնում շատ թե քիչ նպատակահարմար ու արդարացված:

4. Վերը նշվածը վերաբերում է հատկապես հաշմանդամ երեխա ունեցողներին, պայմանավորված հատուկ կարիքներ ունեցող երեխաների համար  դայակի կամ վճարովի հիմունքներով գործող նախադպրոցական հաստատության ավելի բարձր վարձավճարով: Նույնը վերաբերում է երեք և ավելի երեխա ունեցող մայրերին, որովհետև, բացի դայակի ծառայությունների դիմաց վճարի, կա նաև մյուս երեխաներին ֆինանսապես ապահովելու խնդիր:

5. Եթե նախապատվությունը տրվելու է աշխատաշուկայում անմրցունակ մայրերին, ապա բյուրոկրատական քաշքշուկները հատկապես իրենց դեպքում լրացուցիչ խոչընդոտ են հանդիսանալու Ծրագրում ընդգրկվելու համար` պայմանավորված թե սուբյեկտիվ (օրինակ` կրթական մակարդակ, համակարգչային գիտելիքներ ու հմտություններ, լրացուցիչ ֆինանսական ծախսեր), թե օբյեկտիվ (ժամանակատար ընթացակարգեր) պատճառներով:

6. Եվ, վերջապես, ում կողմից է իրականացվելու դայակի աշխատավարձից եկամտահարկի հաշվարկման ու փոխանցման գործընթացը:
	1. Ընդունվել է ի գիտություն:

2. Ընդունվել է ի գիտություն:

3. Ընդունվել է:

4. Ընդունվել է:

5. Չի ընդունվել:

6. Ընդունվել է ի գիտություն:


	1. Ծրագրի շահառու կարող են հանդիսանալ միայն աշխատող և մինչև երեք տարեկան երեխայի խնամքի արձակուրդում գտնվող այն անձինք, որոնք երեխայի մինչև երկու տարին լրանալը ցանկություն ունեն  վերադառնալ աշխատանքի: 

2. «Զբաղվածության մասին» ՀՀ օրենքի 23-րդ հոդվածով սահմանված են և ներկայումս Զբաղվածության պետական գործակալության տարածքային կենտրոնների կողմից իրականացվում եմ աշխատաշուկայում անմրցունակ անձանց աշխատաշուկայում մրցունակության բարձրացմանը, ինչպես նաև կայուն զբաղվածության ապահովմանն ուղղված  շուրջ 12 զբաղվածության պետական ծրագրեր: Մասնավորապես, դրանցից են մասնագիտական ուսուցման կազմակերպման, գործատուի մոտ աշխատանքային փորձ ձեռք բերելու նպատակով աջակցության տրամադրման ծրագրերը, որոնք նպատակաուղղված են  այդ անձանց չաշխատելու պատճառների վերացմանը:
3. Նախագծի հավելվածը վերախմբագրվել է և նշված դրույթը դիտարկվում է որպես ծրագրում ընդգրկվելու առաջնահերթություն նախատեսող դրույթ: 

4. Նախագծի հավելվածի 3-րդ և 4-րդ կետերը  վերախմբագրվել են:

5. Նախագծի հավելվածով սահմանված կարգի համաձայն` աշխատաշուկայում անմրցունակ անձի կարգավիճակ ունեցող անձինք չեն կարող լինել ծրագրի շահառու, ծրագիրը պետք է իրականացվի աշխատանք ունեցող և երեխայի խնամքի արձակուրդում գտնվող անձանց համար: Ինչ վերաբերում է բյուրոկրատական քաշքշուքին, ապա կարգով առաջարկվում է սահմանել ծրագրի առավել հասցեական և նպատակային իրականացման համար անհրաժեշտ ընթացակարգ:

6.Նախագծով հաստատվող կարգի 10-րդ կետի համաձայն` ծրագրի ընթացքում ՀՀ պետական բյուջեի միջոցներից շահառուին մինչև երկու տարեկան երեխայի խնամքի համար տրվում է աջակցություն՝ ծառայությունների մատուցման կամ աշխատանքային պայմանագրով սահմանված ամսական վարձավճարի 50%-ի չափով, բայց ոչ ավելի, քան «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված նվազագույն ամսական աշխատավարձի չափը, ինչը հարկման ենթակա չէ: 

ՀՀ հարկային օրենսգրքի համաձայն` ծրագրի շահառուն  չի կարող հանդես գալ որպես հարկային գործակալ և  եկամտահարկի հաշվարկման ու փոխանցման գործընթացը պետք է իրականացնի դայակը:  

	12.
	Հայաստանի Արհմիությունների կոնֆեդերացիա

2018-02-05,

N 05-01/2 գրություն 
	Առաջարկություններ չկան:
	
	

	13.
	ՀՀ պատգամավոր Լենա Նազարյան

2018-02-15,

NՊ.094/Պ.094/669-18 գրություն
	1. Որոշման նախագծում «մինչև երեք տարեկան երեխայի խնամքի արձակուրդում գտնվող անձանց` մինչև երեխայի երկու տարին լրանալն աշխատանքի վերադառնալու դեպքում երեխայի խնամք աշխատանքին զուգահեռ կազմակերպելու համար աջակցության տրամադրման» կարգի (այսուհետ` Կարգ) ընդհանուր դրույթների 3-րդ կետով սահմանվում է հետևյալը. «Ծրագրի շահառուներն են տարածքային կենտրոններում հաշվառված, մինչև երեք տարեկան երեխայի խնամքի արձակուրդում գտնվող մայրերը, որոնք մինչև երեխայի երկու տարին լրանալը վերադառնում են աշխատանքի և ում ամսական միջին աշխատավարձը չի գերազանցում Հայաստանի Հանրապետության ազգային վիճակագրական ծառայության կողմից հրապարակված՝ Հայաստանի Հանրապետությունում ձևավորված նախորդ տարվա միջին ամսական աշխատավարձի չափը»:

Մինչդեռ, կարծում եմ, ծրագիրը կարող է գրավիչ լինել մեծապես այն մայրերի համար, ովքեր աշխատանքի վերադառնալիս ստանալու են միջինից բարձր` մոտավորապես 200.000-250.000 ՀՀ դրամ աշխատավարձ, քանի որ, հակառակ դեպքում, նշված ծրագրից օգտվելը նպատակահարմար չի լինի վերջիններիս համար: Այլ կերպ ասած` սույն ծրագիրը ձեռնտու չի լինելու միջինում 200.000 ՀՀ դրամ գումարից պակաս աշխատավարձ ստացող մոր համար, քանի որ վերջինս բացի նախադպրոցական հաստատության կամ դայակի ծառայությունների համար վճարելուց, վճարելու է նաև ՀՀ հարկային օրենսգրքով նախատեսված եկամտային հարկը:

Կարծում եմ, որ նշված սահմանափակումը հակասում է Որոշման նպատակի էությանը, քանի որ նշված որոշման ընդունումը ինքնանպատակ չէ, այլ կոչված է մայրերին աջակցություն տրամադրելուն: Ուստի առաջարկում եմ հանել այս դրույթը նշված կարգից:

2. Որոշման նախագծում` Կարգի ընդհանուր դրույթների 3-րդ կետով սահմանվում է հետևյալը. «Ծրագրի շահառուներն են տարածքային կենտրոններում հաշվառված (...):

Վերոնշյալ դրույթից հետևում է, որ սույն ծրագրի շահառու կարող է լինել այն մայրը, ով ի թիվս այլի նաև հաշվառված է ՀՀ աշխատանքի և սոցիալական հարցերի նախարարության աշխատակազմի զբաղվածության պետական գործակալության տարածքային կենտրոնում:

Կարծում եմ, որ այս դրույթը ևս հակասում է Կարգին, քանի որ Կարգի կարգավորման առարկայից հետևում է, որ այն աջակցություն է տրամադրում արդեն իսկ աշխատանք ունեցող և աշխատանքի վերադարձող մայրերին: Նշված դրույթում օգտագործված «աշխատանքի վերադառնալու դեպքում» արտահայտությունն ինքնին ենթադրում է արդեն իսկ աշխատանք ունեցող անձի կողմից աշխատանքի վերադառնալը: Նման սահմանափակումը մի կողմից հակասում է Կարգի բովանդակությանը, իսկ մյուս կողմից` անհամաչափ խտրական մոտեցում է նախատեսում ծրագրով սահմանված աջակցությունից օգտվել ցանկացող անձանց համար:
Ելնելով վերոգրյալից առաջարկում եմ այս դրույթը և այս դրույթից ածանցվող հետևյալ` «Սույն կարգի 4-րդ կետով նախատեսված պայմանների հավասարության կամ բացակայության դեպքում ծրագրում ընդգրկվելու նախապատվությունը տրվում է առավել երկար ժամկետով հաշվառված անձանց» դրույթը ևս հանել Կարգից:

3. Որոշման նախագծում սահմանվում է` «Ծրագրի կազմակերպումը և ֆինանսական միջոցների տրամադրումը» բաժնի 3-րդ դրույթի 3-րդ կետի համաձայն. «3. Պայմանագիրը կնքելուց հետո հինգ աշխատանքային օրվա ընթացքում շահառուն տարածքային կենտրոն է ներկայացնում` (...) 3) երեխայի խնամքն իրականացնող` շահառուի բնակության վայրում չհաշվառված անձի (դայակի) (...) աշխատանքային պայմանագրի կրկնօրինակը»:

Կարծում եմ, որ նշված դրույթը սահմանափակում է մայրերի հետ բնակվող անձի (օրինակ` տատի) կողմից դայակ ներգրավելու հնարավորությունը, մինչդեռ նշված սահմանափակումը չի համապատասխանում Ձեր կողմից Ազգային ժողովում հնչեցված այն հայտարարությանը, որ նշված ծրագրով դայակ կարող է հանդիսանալ անգամ երեխայի տատը:

Նշված հակասությունները բացառելու և մայրերին իրական աջակցություն տրամադրելու նպատակով առաջարկում եմ այս դրույթը ևս հանել:
	1. Ընդունվել է:

2. Չի ընդունվել:

3. Չի ընդունվել:


	1. Նախագծի հավելվածի 3-րդ և 4-րդ կետերը վերախմբագրվել են:
2.  Ծրագիրն իրականացվում է Զբաղվածության կարգավորման ամենամյա պետական ծրագրի շրջանակներում և ծրագրի շահառուները պետք է հաշվառված լինեն նախարարության աշխատակազմի զբաղվածության պետական գործակալության տարածքային կենտրոններում: Հարկ է նշել, որ Զբաղվածության պետական գործակալության տարածքային կենտրոններում կարող են հաշվառվել ոչ միայն գործազուրկ, այլ նաև զբաղված անձինք: Համաձայն «Զբաղվածության մասին» ՀՀ օրենքի 4-րդ հոդվածի 1-ին մասի 2-րդ ենթակետի` աշխատանք փնտրող անձ է համարվում 16 տարին լրացած այն անձը, որը, անկախ օրենքով սահմանված գործունեության որևէ տեսակով զբաղված լինելու հանգամանքից, օրենքով սահմանված իրավունքներն իրացնելու նպատակով դիմել է Հայաստանի Հանրապետության կառավարության լիազորած պետական կառավարման մարմին, այսինքն` ՀՀ աշխատանքի և սոցիալական հարցերի նախարարություն:

3.  Նախագծով չի բացառվում շահառուի մերձավոր ազգականի` տատիկի կողմից դայակի ծառայությունների մատուցումը: Կարծում ենք, որ այլ բնակության վայրում հաշվառված լինելու պարագայում երեխային խնամելու ծառայություն մատուցող անձը հարկադրված է լինում կատարել որոշակի ծախսեր, օրինակ` տրանսպորտային, ինչը բացակայում է նույն հաշվառման վայրում բնակվելու պարագայում:

 

	14.
	«Oրենսդրության կարգավորման ազգային կենտրոն»                                            հիմնադրամ
2018-03-15,

N ԱԵ/301/69-18 գրություն
	«Հայաստանի Հանրապետության կառավարության 2014 թվականի ապրիլի 17-ի N 534-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով (այսուհետ՝ Նախագիծ) հաստատվող  «Մինչև երեք տարեկան երեխայի խնամքի արձակուրդում գտնվող անձանց՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցության տրամադրման» կարգի (այսուհետ՝ Կարգ) կարգավորման ազդեցության գնահատում իրականացվի կարգի գործելուց առնվազն մեկ տարի հետո, քանի որ ներկայումս պարզ չէ ծրագրի ֆինասավորման ծավալը և հնարավոր շահառուների թիվը:

Միաժամանակ առաջարկում ենք.

1. Նախագծի 1-ին կետի 3)-րդ ենթակետով լրացվող 3.1 կետում «Հայաստանի Հանրապետության» բառերից հետո լրացնել «լեռնային կամ բարձր լեռնային կամ սահմանամերձ գյուղական բնակավայրերում» բառերը:

2. Նախագծի 1-ին կետի 13)-րդ ենթակետով կատարվող փոփոխության մեջ հստակեցնել «ծրագրի ընթացքում» արտահայտությունը՝ հստակ նշելով իրավահարաբերության սկիզբն ու ավարտը:

3. Նախագծի 1-ին կետի 2)-րդ ենթակետով լրացվող Կարգում.

  1) սահմանել շահառուի ծրագրին դիմելու հստակ ժամկետները և ընթացակարգը:

  2) հանել 6-րդ կետը, քանի որ այն սահմանափակում է մինչև երեխայի 2 տարին լրանալը նոր երեխայի ծնվելու դեպքում 2-րդ երեխայի խնամքի աջակցության տրամադրման համար դիմելու իրավունքը:

3) Կարգում հստակ նշել, որ շահառուն կարող է դիմել ծրագրից օգտվելու համար 2 և ավելի երեխա ունենալու դեպքում՝ համապատասխանաբար յուրաքանչյուր երեխայի համար ստանալով նույն աջակցությունը:
	1. Ընդունվել է:

2. Ընդունվել է:

3.

1) Չի ընդունվել:

2) Ընդունվել է:

3) Ընդունվել է ի գիտություն:


	1. Նախագծի 1-ին կետի 3-րդ (ներկայիս 5-րդ) ենթակետում «տարածքների» բառը փոխարինվել է «լեռնային, բարձրլեռնային և սահմանամերձ գյուղական բնակավայրերի» բառերով:
2. Նախագծի 1-ին կետի 13-րդ (ներկայիս 15-րդ) ենթակետը վերախմբագրվել է և լրացվել է նոր` «բ» պարբերությամբ:

1) Ընթացակարգն արդեն իսկ սահմանված է, մասնավորապես, աշխատանք փնտրող անձի հաշվառումը,

խորհրդատվության տրամադրումը, կարիքների գնահատումը, նպատակների և դրանից բխող համապատասխան գործողությունների նախանշումը, անհատական ծրագրի կազմումն իրականացվում է ՀՀ օրենսդրությամբ սահմանված կարգով` համաձայն ՀՀ կառավարության 2014թ. ապրիլի 17-ի N 534-Ն որոշման NN 1 և 3 հավելվածների:

2) Կարգի 6-րդ կետը հանվել է:

3) Կարգի 6-րդ կետը հանվել է:



	15.
	Նախագիծը տեղադրվել է www.e-draft կայքում` հանրային քննարկման նպատակով:
	Նախագծի վերաբերյալ ներկայացվել է  9 առաջարկություն:
	Ներկայացված  առաջարկությունների վերաբերյալ ամփոփաթերթը կցված է փաթեթում:
	


× 100%, որտեղ





Աչ = 








Զկչ =








× 100%, որտեղ








